
Монгол Улсын Их Хурлын 2020 оны намрын ээлжит чуулганы Төсвийн 
байнгын хорооны 11 дүгээр сарын 04-ний өдөр /Лхагва гараг/-ийн 

хуралдааны товч тэмдэглэл
Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 18 гишүүнээс 12 гишүүн ирж, 66.7 хувийн ирцтэйгээр хуралдаан 17 цаг 13 минутад Төрийн ордны “Жанжин Д.Сүхбаатар” танхимд эхлэв.
Чөлөөтэй: Ц.Анандбазар.
Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн хуулийн төслүүд /Засгийн газар 2020.09.30-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Нэгдсэн төсвийн төлөвлөлтийн хэлтсийн дарга Г.Золбоо, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Харилцаа холбоо, мэдээлэл технологийн газрын Хөрөнгө оруулалтын газрын дарга Д.Жавхлан нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Гандулам, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр, зөвлөх М.Солонго нар байлцав.

Хуулийн төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийн талаар Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн С.Одонтуяа нар танилцуулав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслүүдийг зүйл бүрээр хэлэлцэв.

1.Төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт, зарчмын зөрүүтэй санал гараагүй болно.

Төсвийн тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.

2.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт, зарчмын зөрүүтэй санал гараагүй болно.

Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.

3.Малын тоо толгойн албан татварын тухай хуулийн төсөлтэй холбогдуулан Улсын Их Хурлын гишүүн Д.Тогтохсүрэн, С.Ганбаатар, Ш.Раднаасэд нарын асуусан асуултад Сангийн сайд Ч.Хүрэлбаатар, Сангийн яамны Төсвийн орлогын хэлтсийн дарга Б.Тэлмүүн нар хариулж, тайлбар хийв.

Б.Жавхлан: 1.Улсын Их Хурлын гишүүн С.Ганбаатарын гаргасан, Төслийн 7 дугаар зүйлийн 7.1 дэх заалтад “Албан татвар төлөгч энэ хуулийн дагуу ноогдуулсан албан татварыг тэнцүү хоёр хуваан тухайн жилийн 7 дугаар сарын 15, 12 дугаар сарын 15-ны өдрийн дотор өөрийн өмчилж буй малын тоо толгойг тоологдож бүртгэгдсэн сум, дүүргийн төсөвт төлнө. Төсөвт төлсөн малын тооны албан татварын орлогыг бэлчээр хамгаалах, нөхөн сэргээх, цөлжилттэй тэмцэхэд зарцуулна” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн: 
5
Татгалзсан:
         12

Бүгд

          17

29.4 хувийн саналаар дэмжигдсэнгүй.
2.Улсын Их Хурлын гишүүн Ш.Раднаасэдийн гаргасан, Төслийн 8 дугаар зүйлд “албан татварыг бэлчээрийг хамгаалах, нөхөн сэргээх, цөлжилттэй тэмцэхэд зарцуулна” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн: 
6
Татгалзсан:
         11
Бүгд

          17

35.3 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Х.Болорчулуун үг хэлэв.

Малын тоо толгойн албан татварын тухай хуулийн төслийг хэлэлцэж дууслаа.

4.Татварын ерөнхий хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, зарчмын зөрүүтэй санал гараагүй болно.
Татварын ерөнхий хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.

5.Хувь хүний орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөлтэй холбогдуулан Улсын Их Хурлын гишүүдээс асуулт, зарчмын зөрүүтэй санал гараагүй болно.
Хувь хүний орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийг хэлэлцэж дууслаа.

6.Малын генетик нөөцийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, зарчмын зөрүүтэй санал гараагүй болно.
Малын генетик нөөцийн тухай хуульд өөрчлөлт оруулах тухай хуулийн төслийг хэлэлцэж дууслаа.

7.Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төсөлтэй холбогдуулан ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Б.Жавхлан: 1.Улсын Их Хурлын гишүүн Б.Жавхлан, Ш.Адьшаа, С.Амарсайхан, Х.Булгантуяа, С.Ганбаатар, Д.Ганбат, Ц.Даваасүрэн, Ж.Мөнхбат, М.Оюунчимэг, С.Чинзориг, Г.Амартүвшин, Ц.Анандбазар, Х.Болорчулуун, Г.Тэмүүлэн, Ч.Ундрам /цаашид “Ажлын хэсэг” гэх/ нарын гаргасан, Төслийн 2 дугаар зүйлийн 2020 оны 10 дугаар сарын 01-ний гэснийг 2021 оны 01 дүгээр сарын 01-ний гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн: 
12
Татгалзсан:
             5
Бүгд

           17

70.6 хувийн саналаар дэмжигдлээ.

Дээрх саналтай холбогдуулан Байнгын хорооны дарга Б.Жавхлан тайлбар хийв.
Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.

Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 17 цаг 59 минутад хэлэлцэж дуусав.

Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хоёр дахь хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Нэгдсэн төсвийн төлөвлөлтийн хэлтсийн дарга Г.Золбоо, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Хүнс, хөдөө аж ахуй, хөнгөн үйлдвэрийн яамны Хүнс, хөдөө аж ахуй, хөнгөн үйлдвэрийн бодлого, төлөвлөлтийн газрын дарга Ц.Болорчулуун, Харилцаа холбоо, мэдээлэл технологийн газрын Хөрөнгө оруулалтын газрын дарга Д.Жавхлан, Монгол Улсын Ерөнхий аудитор Д.Занданбат, Ерөнхий аудиторын орлогч бөгөөд Тэргүүлэх аудитор О.Тэнгис, Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр, зөвлөх М.Солонго нар байлцав.

Төсвийн төслийн талаар Аюулгүй байдал, гадаад бодлогын байнгын хороо, Ёс зүй, сахилга хариуцлагын байнгын хорооноос гаргасан санал, дүгнэлтийг Улсын Их Хурлын гишүүн Х.Баделхан, Байгаль орчин, хүнс, хөдөө аж ахуйн байнгын хороо, Үйлдвэржилтийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Г.Тэмүүлэн, Боловсрол, соёл, шинжлэх ухаан, спортын байнгын хороо, Инновац, цахим бодлогын байнгын хорооноос гаргасан санал, дүгнэлтийгУлсын Их Хурлын гишүүн Г.Амартүвшин, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Жавхлан, Хууль зүйн байнгын хороо, Төсвийн зарлагын хяналтын дэд хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж нар танилцуулав.
Төсвийн төслийн талаарх танилцуулгыг Сангийн сайд Ч.Хүрэлбаатар, 2021 оны нэгдсэн төсвийн талаарх аудитын дүгнэлтийг Монгол Улсын Ерөнхий аудитор Д.Занданбат нар танилцуулав.
Танилцуулгатай холбогдуулан Улсын Их Хурлын гишүүн С.Одонтуяа, Ж.Сүхбаатар, Ж.Батжаргал нарын тавьсан асуултад Сангийн сайд Ч.Хүрэлбаатар, Төсвийн байнгын хорооны дарга Б.Жавхлан нар хариулж, тайлбар хийв. Улсын Их Хурлын гишүүн Ж.Сүхбаатар үг хэлж, хэлсэн үгээ протоколд тэмдэглүүлэв.
Монгол Улсын 2021 оны төсвийн төслийг хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсгээс гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Б.Жавхлан танилцуулав.

Хуралдаан 19 цаг 04 минутаас 19 цаг 20 минутад завсарлав.

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Нэг.Зардал нэмэгдүүлэх саналыг зардал бууруулах саналтай хамт гаргах санал:
Б.Жавхлан: Ажлын хэсгийн гаргасан, Эрүүл мэнд, боловсрол, хил, гааль, мэргэжлийн хяналт, онцгой байдал, цагдаа, батлан хамгаалахын салбараас бусад төсвийн ерөнхийлөн захирагч нарын тээвэр, шатахууны зардлыг нийт 2,536.4 сая төгрөгөөр, Ерөнхийлөгчийн Тамгын газрын дарга, Улсын Их Хурлын дарга, Монгол Улсын Ерөнхий сайд, эрүүл мэнд, боловсрол, хил, гааль, мэргэжлийн хяналт, онцгой байдал, цагдаа, батлан хамгаалахын салбараас бусад төсвийн ерөнхийлөн захирагч нарын томилолт, зочны зардлыг нийт 604.4 сая төгрөгөөр, Нийгмийн халамжийн зардалд “Хүүхдийн мөнгөн тэтгэмж”-д тусгагдсан 864.0 тэрбум төгрөгөөс бусад төрлийн халамжид зарцуулах төсвийг 26,472.5 сая төгрөгөөр, Эрүүл мэндийн даатгалын сангийн бусад зориулалт, арга хэмжээний зардлыг 27,212.7 сая төгрөгөөр тус тус бууруулах, мөн Эмнэлгийн бие даасан байдлыг дэмжих арга хэмжээнд төсөвлөсөн 1,899.8 сая төгрөгийг, Олон улсын залуучуудын ногоон наадам зохион байгуулахад тусгагдсан 9,600.0 сая төгрөгийг, АШУҮИС-ийн харъяа түшиц эмнэлэгт олгох татаасын зардлаас 3,728.7 сая төгрөгийг тус тус хасах, түүнчлэн саналын томьёоллын хавсралт 1-т тусгагдсанаар хойшлуулах боломжтой 115,277.0 сая төсөв өртөгтэй, 2021 онд санхүүжих 46,241.1 сая төгрөгийн 41 төсөл, арга хэмжээг дараа онуудад хэрэгжүүлэхээр хойшлуулж төслөөс хасах, 39 төсөл, арга хэмжээний 2021 онд санхүүжих дүнг хэрэгжилт, гүйцэтгэлтэй уялдуулах  мөн хэрэгцээ шаардлагад үндэслэн 50,719.1 сая төгрөгөөр бууруулах, саналын томьёоллын хавсралт 3-т тусгагдсан өөрчлөлтийг үндэслэн хөрөнгө оруулалтын төсөл, арга хэмжээний 2021 онд санхүүжих дүнг 15,025.0 сая төгрөгөөр бууруулах, энэ 184,039.7 сая төгрөгийн эх үүсвэрийн санхүүжилтээр дараах арга хэмжээг санхүүжүүлэх. Үүнд: 
Монгол Улсын Их Хурлын даргын төсвийн багц дахь урсгал зардлыг 14,549.8 сая төгрөгөөр, Монгол Улсын Ерөнхий аудиторын төсвийн багцын урсгал зардлыг 5,138.2 сая төгрөгөөр, Санхүүгийн зохицуулах хорооны даргын төсвийн багцыг 1,325.8 сая төгрөгөөр, Булган аймгийн Дашинчилэн, Гурванбулаг, Хишиг-Өндөр, Хангал, Баяннуур, Баян-Агт сумдууд төвлөрсөн халаалтад холбогдсон тул Булган аймгийн төсвийн суурь зардлыг 1,300.0 сая төгрөгөөр, Монгол Улсын Шадар сайдын багцад өвөлжилтийн бэлтгэл ажлыг хангах, орон нутагт өвөлжилт хүндрэхээс урьдчилан сэргийлэх үйл ажиллагааны нөөцийн зардлыг 3,000.0 сая төгрөгөөр, Монгол Улсын Ерөнхий сайдын төсвийн багцад олон улсын тэмцээн уралдаанд оролцох хөтөлбөрийн санхүүжилтийг 2,769.0 сая төгрөгөөр нэмж тусгах, мөн саналын томьёоллын хавсралт 2-т тусгагдсанаар хөрөнгө оруулалтын төсөл, арга хэмжээнд ажлын хэсэгт ирүүлсэн саналуудтай уялдуулан 178,055.2 сая төгрөгийн төсөвт өртөгтэй, 2021 онд санхүүжих 74,421.6 сая төгрөгийн дүнтэй 109 төсөл, арга хэмжээг шинээр нэмж тусгах, 15 төсөл, арга хэмжээний 2021 онд санхүүжих дүнг 66,868.0 сая төгрөгөөр нэмэгдүүлэх, саналын томьёоллын хавсралт 3-т тусгагдсан өөрчлөлтийг үндэслэн хөрөнгө оруулалтын төсөл, арга хэмжээний 2021 онд санхүүжих дүнг 13,078.1 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.
Зөвшөөрсөн: 
11
Татгалзсан:
             3 
Бүгд

           14
78.6 хувийн саналаар дэмжигдлээ.

Хоёр.2021 оны санхүүжих дүнд нөлөөлөхгүй зохицуулалт хийх саналууд: 

Б.Жавхлан: 1.Ажлын хэсгийн гаргасан, хавсралт 4-т тусгагдсан хөрөнгө оруулалтын 8 төсөл, арга хэмжээний төсөвт өртгийг батлагдсан зураг төсвийг үндэслэн 22,671.5 сая төгрөгөөр нэмэгдүүлэх, 1 төсөл, арга хэмжээний төсөвт өртгийг 4162.7 сая төгрөгөөр бууруулах гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:
             3 

Бүгд

           15

80.0 хувийн саналаар дэмжигдлээ.

2.Саналын томьёоллын хавсралт 5-д тусгагдсанаар хөрөнгө оруулалтын нийт 25 төсөл арга хэмжээний нэр, хүчин чадал, байршил өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
13

Татгалзсан:
             2 

Бүгд

           15

86.7 хувийн саналаар дэмжигдлээ.

3.Дархан-Уул аймгийн Геронтологийн төвийн зориулалтаар үйл ажиллагаа явуулж байсан барилгыг Ахмадын хөгжлийн төв болгон өөрчлөн зохион байгуулсантай холбогдуулан Эрүүл мэндийн сайдын багцын урсгал зардлаас 250.9 сая төгрөгийг хасч, Дархан-Уул аймгийн ахмад настны хөгжил хамгааллын суурь зардлыг 250.9 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн: 
14

Татгалзсан:
             1 

Бүгд

           15

93.3 хувийн саналаар дэмжигдлээ.

4.Монгол Улсын Ерөнхий аудиторын төсвийн багцын санхүүжилтийн эх үүсвэрт төсөвт байгууллагын өөрийн орлогыг 2,878.4 сая төгрөгийг бууруулж, улсын төсвөөс санхүүжих дүнг нэмэгдүүлэх, үүнтэй уялдуулан навигацийн орлогыг 2,878.4 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:
             4 

Бүгд

           15

73.3 хувийн саналаар дэмжигдлээ.

5.Монгол Улсын Ерөнхий сайд, Шадар сайдын ажлын албыг бэхжүүлэх зорилгоор Засгийн газрын Хэрэг эрхлэх газрын орон тоог 10-аар нэмэгдүүлж, холбогдох цалин хөлс, урсгал зардал болох 267.6 сая төгрөгийн санхүүжилтийг Засгийн газрын Хэрэг эрхлэх газрын даргын төсвийн багцад зохицуулалт хийж, нийт нэмэгдүүлэхгүйгээр шийдвэрлэх гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:
             4 

Бүгд

           15

73.3 хувийн саналаар дэмжигдлээ.

Гурав.Зарчмын бусад санал
1.Төслийн 1-р хавсралтын: 1.2 дахь хэсгийн “тогтоох” гэсний дараа “байгууллага” гэж, 5.1 дэх хэсгийн “хараат” гэсний өмнө “шүүгчийн” гэж, 6.1.4 дэх заалтын “гаргах,” гэсний дараа “эрх бүхий байгууллага, албан тушаалтанд хүсэлт тавих,” гэж, 8-р зүйлийн “ҮНДЭСНИЙ” гэсний өмнө “МОНГОЛ УЛСЫН” гэж, 10.1.5 дахь заалтын “арга хэмжээ” гэсний өмнө “хэрэгжүүлэх” гэж, 17-р зүйлийн “ЗАСГИЙН ГАЗРЫН” гэсний өмнө “МОНГОЛ УЛСЫН САЙД” гэж тус тус нэмэх;
3.1.1 дэх заалтыг “Өргөдөл, мэдээлэл, хүсэлтийг шийдвэрлэх” гэж, 3.1.2 дэх заалтын “шийдвэрлэсэн өргөдлийн барагдуулалт” гэснийг “гомдол шийдвэрлэх” гэж, 3.1.3 дахь заалтыг “Дунд, их суудлын хуралдаанаар маргаан хянан шийдвэрлэх” гэж, 4.1.1, 4.1.2, 4.1.3 дахь заалтын “Хяналтын шатны журмаар хуулийн хугацаанд шийдвэрлэх” гэснийг “Хяналтын журмаар хуулийн хугацаанд хянан шийдвэрлэх” гэж, 5.1.1 дэх заалтыг “Хэрэг, маргааныг хуулийн хугацаанд шийдвэрлэх”, 6.1.2 дахь заалтын “судалгаа мониторинг, дүн шинжилгээ” гэснийг “хийх, судалгаа явуулах, дүн шинжилгээний тайлан боловсруулах” гэж, 6.1.5 дахь заалтыг “Хүний эрхийн боловсрол, сургалт, сурталчилгаа зохион байгуулах” гэж, 7.1.2 дахь заалтыг “Ял эдлүүлэх ажиллагаанд хяналт тавих /хяналтын тоо/” гэж, 7.1.3 дахь заалтыг “Зөрчлийн хэрэг бүртгэлтэд хяналт тавих /зөрчлийн тоо/” гэж, 8.1 дэх хэсгийн “сахин хамгаалах” гэснийг “хангах” гэж, 10.1.1 дэх заалтын “бүрдүүлэлтийн хяналтаар хянагдсан хувийн ашиг сонирхол,” гэснийг “бүрдүүлэлтэд хянагдсан” гэж, 10.1.2 дахь заалтын “Авилгын эсрэг” гэснийг “Авлигатай тэмцэх талаарх” гэж, 11.1.3 дахь заалтын “мөрдөгдөх” гэснийг “мөрдөх” гэж, 18.5.1 дэх заалтын “Цаг агаарт” гэснийг “Цаг агаарын төлөв байдал, ус цаг уурын үзэгдэлд” гэж, 21.1.4 дэх заалтын “нөлөөтэй бодисын хууль бус” гэснийг “нөлөөт бодисын” гэж, 24-р зүйлийн “БОЛОВСРОЛ, СОЁЛ, ШИНЖЛЭХ УХААН, СПОРТЫН САЙД” гэснийг “БОЛОВСРОЛ, ШИНЖЛЭХ УХААНЫ САЙД” гэж тус тус өөрчлөх;
6.1.2 дахь заалтын “6” гэсний өмнөх “мониторинг” гэснийг болон “хууль тогтоомжийн” гэснийг, 6.1.3 дахь заалтын “өргөдөл,” гэснийг, 21.2.4 дэх заалтын “тусламжийн” гэсний дараах “дуудлагын” гэснийг, 22.1.2 болон 22.2.2 дахь заалтын “Улсын Их Хурал болон” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн: 
12
Татгалзсан:
             3 

Бүгд

           15
80.0 хувийн саналаар дэмжигдлээ.

2.Урсгал зардал болон хөрөнгийн зардалд өөрчлөлт орж байгаатай холбогдуулан Төсвийн Ерөнхийлөн захирагч нарын төвлөрүүлэх орлого, зарцуулах зардал, орон нутгаас улсын төсөвт төвлөрүүлэх орлого, орон нутагт улсын төсвөөс өгөх татаасын хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг хийх гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:
             5 

Бүгд

           15

66.7 хувийн саналаар дэмжигдлээ.

3.Төсөлд зүйл, заалт нэмэгдэх, хасагдах, хөрөнгө оруулалтын төсөл, арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчлөгдсөнтэй уялдуулан хуулийн төслийн дугаарлалт, хөрөнгө оруулалтын төсөл, арга хэмжээний дугаар, хэрэгжих хугацаа, эдийн засгийн ангилал, сайдын багцад өөрчлөлт оруулах гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:
             4 

Бүгд

           15

73.3 хувийн саналаар дэмжигдлээ.

Дөрөв.Бусад Байнгын хорооноос гаргасан санал:

Нэг.Аюулгүй байдал, гадаад бодлогын байнгын хороо: 

Б.Жавхлан: 1.Улсын Их Хурлын гишүүн Н.Энхболдын гаргасан, 2021 онд гадаад, дотоодын академи, их, дээд сургууль төгсөж ирэх албан хаагчдын цалин, эрүүл мэндийн даатгалын шимтгэлд шаардагдах 2.7 тэрбум төгрөгийн асуудлыг Батлан хамгаалахын болон Сангийн сайдын төсвийн багцаас шийдвэрлэх гэсэн саналыг дэмжье гэсэн санал хураалт явуулъя.

Зөвшөөрсөн: 
  2

Татгалзсан:
           13 

Бүгд

           15

13.3 хувийн саналаар дэмжигдсэнгүй.

2.Улсын Их Хурлын гишүүн Ц.Сэргэлэнгийн гаргасан, Үндэсний аюулгүй байдлыг хангах тусгайлсан чиг үүрэг бүхий төрийн байгууллагуудын төсвийн зардлын ангилалд “Мэдээллийн аюулгүй байдлыг хангах арга хэмжээний зардал” гэсэн ангиллыг нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
 0

Татгалзсан:
           15 

Бүгд

           15

0.0 хувийн саналаар дэмжигдсэнгүй.

Хоёр.Боловсрол, соёл, шинжлэх ухаан, спортын байнгын хороо:
Б.Жавхлан: 1.Улсын Их Хурлын гишүүн Ч.Ундрамын гаргасан, Монгол Улсын 2021 оны төсвийн тухай хуулийн төслийн 2 дугаар хавсралтын 12.1.1.233-т Хөдөө аж ахуй, биотехнологийн их сургуулийн гадна хашаа, захиргааны барилгад тусгагдсан 800.0 сая төгрөгийг хасаж, Сэлэнгэ, Шаамар сумын сургуулийн их засварт 373.8 сая төгрөг, Сэлэнгэ, Мандал 1-р сургуулийн засварт 323.9 сая төгрөг, Сэлэнгэ, Мандал, Хэрх тосгоны сургуулийн дотуур байрны дээврийн засварт 102.2 сая төгрөг гэсэн төсөл арга хэмжээнүүдийг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:
             5 

Бүгд

           15

66.7 хувийн саналаар дэмжигдлээ.

2.Улсын Их Хурлын гишүүн Ё.Баатарбилэгийн гаргасан, Монгол Улсын 2021 оны төсвийн тухай хуулийн төслийн Соёлын сайдын багц дахь “Монгол судлалын үйл ажиллагааг дэмжих” 346.0 сая төгрөгийг хасаж, Боловсролын сайдын багц дахь төсвийг “Монгол судлалын үйл ажиллагааг дэмжих” 346.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:
             5 

Бүгд

           15

66.7 хувийн саналаар дэмжигдлээ.

3.Улсын Их Хурлын гишүүн Ц.Мөнхцэцэгийн гаргасан, Монгол Улсын 2021 оны төсвийн тухай хуулийн төслийн 2 дугаар хавсралтын 13.1.1.5-т байгалийн түүхийн музейн барилга гэсэн төсөл, арга хэмжээний санхүүжих дүнг 2 тэрбум төгрөгөөр бууруулж, “13.1.1.48.Монгол үндэсний археологи, угсаатны зүйн музей, лабораторын барилга, хугацаа 2021-2023, төсөвт өртөг 30 тэрбум, санхүүжих дүн 2 тэрбум” гэсэн төсөл, арга хэмжээг шинээр нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
  3

Татгалзсан:
           12  

Бүгд

           15

20.0 хувийн саналаар дэмжигдсэнгүй.

Санал хураалтыг цуцлах гэсэн санал хураалт явуулъя.

Зөвшөөрсөн: 
  1

Татгалзсан:
           14  

Бүгд

           15

0.67 хувийн саналаар дэмжигдсэнгүй.

3.Улсын Их Хурлын гишүүн Ц.Мөнхцэцэгийн гаргасан, Монгол Улсын 2021 оны төсвийн тухай хуулийн төслийн 2 дугаар хавсралтын 13.1.1.5-т байгалийн түүхийн музейн барилга гэсэн төсөл, арга хэмжээний санхүүжих дүнг 2 тэрбум төгрөгөөр бууруулж, “13.1.1.48.Монгол үндэсний археологи, угсаатны зүйн музей, лабораторын барилга, хугацаа 2021-2023, төсөвт өртөг 30 тэрбум, санхүүжих дүн 2 тэрбум” гэсэн төсөл, арга хэмжээг шинээр нэмж тусгах гэсэн саналыг дэмжье гэсэн санал хураалтыг дахин явуулъя.

Зөвшөөрсөн: 
  0

Татгалзсан:
           15  

Бүгд

           15

0.0 хувийн саналаар дэмжигдсэнгүй.

Гурав.Инновац, цахим бодлогын байнгын хороо:
1.Харилцаа холбоо, мэдээлэл технологийн газрын бүтцийн өөрчлөлт, орон тоог нэмэгдүүлэхтэй холбоотой урсгал зардлыг 1,105.6 сая төгрөгөөр нэмэгдүүлэх, үүнтэй холбоотойгоор хөрөнгө оруулалтын жагсаалтад тусгагдсан зураг, төсөв, ТЭЗҮ хийгдээгүй төсөл, арга хэмжээг хасах замаар эх үүсвэр гаргах гэсэн саналыг дэмжье гэсэн санал хураалт явуулъя.

Зөвшөөрсөн: 
  0
Татгалзсан:
           15  

Бүгд

           15

0.0 хувийн саналаар дэмжигдсэнгүй.
Дөрөв. Нийгмийн бодлогын байнгын хороо:
1.Төслийн 2 дугаар хавсралтын XVIII.1.3-д тусгагдсан “Нэгдсэн эмнэлгийн амбулаторийн өргөтгөлийн барилга /Баянхонгор, Баянхонгор сум/ хэрэгжих хугацаа 2019-2021, төсөвт өртөг 3,750.0 сая төгрөг, 2021 онд санхүүжих дүн 1,000.000 сая төгрөг” төсөл, арга хэмжээний 2021 онд санхүүжих дүнгээс 200.0 сая төгрөг бууруулж,  энэ эх үүсвэрээр төслийн 2-р дугаар хавсралтад Сүхбаатар аймаг, Баруун-Урт сумын 3 эрүүл мэндийн төвийн дунд 1 өрхийн эрүүл мэндийн төв, хэрэгжих хугацаа 2021-2021 он төсөвт өртөг 2,000.0 сая төгрөг, 2021 онд санхүүжих дүн 200.0 сая төгрөг гэсэн төсөл, арга хэмжээг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
  0

Татгалзсан:
           15  

Бүгд

           15

0.0 хувийн саналаар дэмжигдсэнгүй.
2.Гадаадын зээл тусламжийн хөрөнгөөр 2021 онд хэрэгжүүлэх төсөл, арга хэмжээний санхүүжилтээс 1,7 тэрбум төгрөгийг бууруулж, энэ эх үүсвэрээр төслийн 2-р хавсралтад Геронтологийн төвийн барилга Улаанбаатар, Хан-Уул дүүрэг хэрэгжих хугацаа 2011-2022 он, төсөвт өртөг 17,545.3 сая төгрөг, 2021 онд санхүүжих дүн 1,7 тэрбум төгрөг гэсэн төсөл, арга хэмжээг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
  3

Татгалзсан:
           12  

Бүгд

           15

20.0 хувийн саналаар дэмжигдсэнгүй.
Тав.Хууль зүйн байнгын хороо:
1.Төслийн 2 дугаар хавсралтын XXI.1.7-д заасан Улсын ерөнхий прокурорын газрын харьяа байгууллагуудын конторын барилгын төсвийг 1032.8 сая төгрөгөөр бууруулж, энэ эх үүсвэрээр Ховд аймгийн Жаргалант суманд Гадаадын иргэн, харъяатын газрын Баруун бүс дэх газрын албаны барилга, байгууламжийг санхүүжүүлэх гэсэн төсөл, арга хэмжээг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
  2

Татгалзсан:
           13  

Бүгд

           15

13.3 хувийн саналаар дэмжигдсэнгүй.
2.Төслийн 2 дугаар хавсралтын XXI.1.5-д заасан Прокурорын газрын барилга (Улаанбаатар, Баянгол дүүрэг) 3.269.3 сая гэснийг хасч, энэ эх үүсвэрээр Шүүхийн барилга, байгууламж (Улаанбаатар, Хан-Уул дүүрэг)-ийг санхүүжүүлэх гэсэн төсөл, арга хэмжээг нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн: 
  0

Татгалзсан:
           15  

Бүгд

           15

0.0 хувийн саналаар дэмжигдсэнгүй.
Зургаа.Үйлдвэржилтийн бодлогын байнгын хороо:
1.Өмнөговь аймгийн Даланзадгад сумын Сэргээн засах эмнэлгийн 40 ортой барилга 529 сая гэснийг Өмнөговь аймгийн Баян-Овоо сумын төрийн албан хаагчдын 14 айлын орон сууцны барилгад 529 сая, хэрэгжих хугацаа 2021-2021 гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
11 

Татгалзсан:
             4  

Бүгд

           15

73.3 хувийн саналаар дэмжигдлээ.
2.Үндэсний Урлагийн  их театрын барилгын санхүүжилтээс 5 тэрбумыг хасаж, аймаг бүрт логистик төвийн техник, эдийн засгийн үндэслэл, зураг төсөвт тус бүр /250 сая/ төгрөг, хэрэгжих хугацаа 2021 гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
  1

Татгалзсан:
           14  

Бүгд

           15

0.67 хувийн саналаар дэмжигдсэнгүй.
Долоо.Төсвийн байнгын хороо:
Төсөлтэй холбогдуулан Улсын Их Хурлын гишүүн Ж.Батжаргал, С.Ганбаатар нар зарчмын зөрүүтэй саналын талаар тайлбар хийв. 

Б.Жавхлан: Улсын Их Хурлын гишүүн С.Ганбаатарын гаргасан, 3 тэрбум төгрөгийг хүнсний ногооны үр авахад зориулъя гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:
             3  

Бүгд

           15

80.0 хувийн саналаар дэмжигдлээ.

Дээрх саналтай холбогдуулан Хүнс, хөдөө аж ахуй, хөнгөн үйлдвэрийн яамны Хүнс, хөдөө аж ахуй, хөнгөн үйлдвэрийн бодлого, төлөвлөлтийн газрын дарга Ц.Болорчулуун тайлбар хийв.
Зарчмын зөрүүтэй саналын томьёоллоор санал хурааж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 20 цаг 35 минутад хэлэлцэж дуусав.
Гурав.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2020.09.30-ны өдөр өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Төсвийн хөрөнгө оруулалтын газрын дарга Г.Түвдэндорж, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга Энхболд, Нэгдсэн төсвийн төлөвлөлтийн хэлтсийн дарга Г.Золбоо, Өрийн удирдлагын хэлтсийн дарга Б.Сүх-Очир, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Хүнс, хөдөө аж ахуй, хөнгөн үйлдвэрийн бодлого, төлөвлөлтийн газрын дарга Ц.Болорчулуун, Харилцаа холбоо, мэдээлэл технологийн газрын Хөрөнгө оруулалтын газрын дарга Д.Жавхлан, Монгол Улсын Ерөнхий аудитор Д.Занданбат, Ерөнхий аудиторын орлогч бөгөөд Тэргүүлэх аудитор О.Тэнгис, Санхүүгийн аудитын газрын захирал бөгөөд Тэргүүлэх аудитор Ц.Наранчимэг нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, референт Г.Нарантуяа, Хяналт шалгалт, үнэлгээний газрын Төсвийн шинжилгээний хэлтсийн ахлах зөвлөх Б.Батдэлгэр, зөвлөх М.Солонго нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслийг зүйл бүрээр хэлэлцэв.

Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн талаарх ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Б.Жавхлан: 1.Ажлын хэсгийн гаргасан, Төслийн 1 дүгээр зүйлд заасан эдийн засгийн үндсэн үзүүлэлтэд тусгагдсан нэгдсэн төсвийн хөрөнгийн зардлын хэмжээ 2021 онд 3,498.5 гэснийг 3,540.7 гэж, 3,540.7 тэрбум төгрөг гэж, дотоодын нийт бүтээгдэхүүнд эзлэх хувь 2021 онд 8.3 гэснийг 8.4 гэж, Нийгмийн халамжийн тухай хуульд заасны дагуу төсвөөс санхүүжүүлэх зардлын нийт хэмжээ 2021 онд 1,390.3 тэрбум төгрөг гэснийг 1,363.8 тэрбум төгрөг гэж, дотоодын нийт бүтээгдэхүүнд эзлэх хувь 2021 онд 3.3 гэснийг 3.2 хувь гэж  тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
  9

Татгалзсан:
             4  

Бүгд

           13

69.2 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 20 цаг 38 минутад хэлэлцэж дуусав.
Дөрөв. Ажлын хэсэг байгуулах тухай Байнгын хорооны тогтоолын төсөл /Монгол Улсын сүүлийн 15 жилд төсвийн бодлого, төсвийн тэнцлийн талаар дүн шинжилгээ хийж, цаашид баримтлах төсвийн бодлогын талаар санал, дүгнэлт боловсруулах үүрэг бүхий /
Хуралдаанд Улсын Их Хурлын Тамгын газрын Хууль, эрх зүйн газрын газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, референт Г.Нарантуяа нар байлцав.
Б.Жавхлан: Ажлын хэсгийн ахлагчаар Улсын Их Хурлын гишүүн Х.Булгантуяа, гишүүдэд Улсын Их Хурлын гишүүн Н.Алтанхуяг, Г.Тэмүүлэн, Г.Амартүвшин, Ж.Батсуурь, Б.Чойжилсүрэн, Х.Баделхан нарын бүрэлдэхүүнтэйгээр байгуулах тухай Байнгын хорооны тогтоолын төслийг баталъя гэсэн санал хураалт явуулъя.
Зөвшөөрсөн:
11

Татгалзсан:
             2
Бүгд:


13
78.0 хувийн саналаар Байнгын хорооны тогтоол батлагдлаа.

Хуралдаан 3 цаг 28 минут үргэлжилж, 18 гишүүнээс 17 гишүүн ирж, 94.4 хувийн ирцтэйгээр 20 цаг 41 минутад өндөрлөв.
Тэмдэглэлтэй танилцсан:

ТӨСВИЙН БАЙНГЫН

ХОРООНЫ ДАРГА





Б.ЖАВХЛАН
Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



Б.БАТГЭРЭЛ
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ 
ТӨСВИЙН БАЙНГЫН ХОРООНЫ 11 ДҮГЭЭР САРЫН 04-НИЙ 

ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


Б.Жавхлан: Байнгын хорооныхоо эрхэм гишүүдийн энэ өдрийн амар амгаланг айлтгая. Байнгын хорооны гишүүдийн олонх хүрэлцэн ирж Байнгын хорооны ирц 66.7 хувьтай бүрдсэн тул Төсвийн байнгын хорооны 2020 оны 11 дүгээр сарын 4-ний өдрийн хуралдаан нээснийг мэдэгдье.
 
Байнгын хорооны хуралдаанаар хэлэлцэх асуудлыг танилцуулъя.
 
1.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн хуулийн төслүүд, анхны хэлэлцүүлэг
 
2.Ажлын хэсэг байгуулах тухай /Монгол Улсын сүүлийн 15 жилийн төсвийн бодлого, төсвийн тэнцэлд дүн шинжилгээ хийж, цаашид баримтлах төсвийн бодлогын талаар санал, дүгнэлт гаргах үүрэг бүхий ажлын хэсэг
 
3.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл, хоёр дахь хэлэлцүүлэг
 
4.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай, анхны хэлэлцүүлэг
 
Хэлэлцэх асуудалтай холбоотой саналтай гишүүд байна уу? Алга байна. Та бүхэн дарааллаа анзаарсан байх. Дагасан хуулиараа хэдүүлээ эхлээд явж байна. Дэд ажлын хэсэг дээр бас техникийн ажлууд байгаа учраас хүлээгдэх гээд байгаа юм.
 
Ингээд хэлэлцэх асуудалдаа оръё.
 
Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн хуулийн төслийн анхны хэлэлцүүлгийг хэлэлцье.
           
            Ажлын хэсгийн бүрэлдэхүүн ороорой. Ажлын хэсгийг танилцуулъя. Сангийн сайд Хүрэлбаатар, дэд сайд Мөнгөнчимэг, Сангийн яамны Төрийн нарийн бичгийн дарга Наранцогт, Төсвийн бодлого, төлөвлөлтийн газрын дарга Ганбат, Санхүүгийн бодлогын газрын дарга Зоригтбат, Төсвийн хөрөнгө оруулалтын газрын дарга Түвдэндорж, Эдийн засгийн бодлогын газрын дарга Батхүрэл, Хөгжлийн санхүүжилтийн газрын дарга Батхүү, Хууль, эрх зүйн газрын дарга Энхболд, Нэгдсэн төсвийн төлөвлөлтийн хэлтсийн дарга Золбоо, Өрийн удирдлагын хэлтсийн дарга Сүх-Очир, Зарлагын хэлтсийн дарга Санжаадорж, Орлогын хэлтсийн дарга Тэлмүүн, Харилцаа холбоо, мэдээлэл технологийн газрын Хөрөнгө оруулалтын газрын дарга Дашбалдангийн Жавхлан. Харилцаа холбооноос хүн байна уу?
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу Байнгын хороод эрхлэх асуудлынхаа хүрээнд зарим хуулийн төслийг хэлэлцээд санал, дүгнэлтийг Төсвийн байнгын хороонд ирүүлсэн байна.
 
Засгийн газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулсан талаар Төрийн байгуулалтын байнгын хороо санал, дүгнэлтээ ирүүлсэн байна. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Дуламдоржийн Тогтохсүрэн танилцуулна. Тогтохсүрэн гишүүний микрофоныг өгье.
 
Д.Тогтохсүрэн: Төсвийн байнгын хорооны дарга, эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр өргөн мэдүүлсэн Монгол Улсын 2021 оны төсвийн тухай хуулийн төсөлтэй хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэхийг Улсын Их Хурал 2020 оны 10 дугаар сарын 22-ны өдрийн чуулганы нэгдсэн хуралдаанаараа явуулж, төслүүдийг анхны хэлэлцүүлэгт бэлтгүүлэхээр холбогдох Байнгын хороонд шилжүүлсэн.
 
Төрийн байгуулалтын байнгын хороо Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2020 оны 10 дугаар сарын 28-ны өдрийн хуралдаанаараа явууллаа.
 
Байнгын хороо Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу хуулийн төслийг зүйл бүрээр хэлэлцсэн бөгөөд хэлэлцүүлгийн явцад Улсын Их Хурлын гишүүд хуулийн төслийн талаар зарчмын зөрүүтэй санал гаргаагүй болно.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай хуулийн төсөлтэй хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг шийдвэрлэж өгөхийг та бүхнээс хүсье. Баярлалаа.
 
Б.Жавхлан: Тогтохсүрэн гишүүнд баярлалаа.
 
Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулсан талаар Нийгмийн бодлогын байнгын хороо санал, дүгнэлтээ ирүүлсэн байна. Нийгмийн бодлогын байнгын хороо санал, дүгнэлтийг Улсын Их Хурлын гишүүн Одонтуяа уншиж танилцуулна. Одонтуяа гишүүний микрофоныг өгье.
 
С.Одонтуяа: Төсвийн байнгын хорооны дарга, эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр өргөн мэдүүлсэн Нийгмийн даатгалын сангийн 2021 оны төсвийн тухай хуулийн төсөлтэй хамт өргөн мэдүүлсэн Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурал 2020 оны 10 дугаар сарын 23-ны өдрийн нэгдсэн хуралдаанаар хэлэлцэж, төслүүдийг анхны хэлэлцүүлэгт бэлтгүүлэхээр Байнгын хороодод шилжүүлсэн билээ.
 
Тус Байнгын хороо 2020 оны 10 дугаар сарын 27-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийж дараах санал, дүгнэлтийг та бүхэнд танилцуулж байна.
 
Нийгмийн даатгалын сангийн 2021 оны төсвийн тухай хуулийн төсөлтэй хамт өргөн мэдүүлсэн Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийн талаар коронавируст халдвар КОВИД-19-ийн цар тахлын эдийн засгийн сөрөг үр дагавар, аж ахуйн нэгжүүдийн үйл ажиллагааг бүрэн сэргээх хүртэл нөлөөлөхөөр байгааг харгалзан нийгмийн даатгалын шимтгэлийг нийт дүнгээр нь 3-5 пунктээр бууруулж, шимтгэл хөнгөлөх арга хэмжээнд хамрагдсан аж ахуйн нэгж, даатгуулагчийн төлөх шимтгэлийг 2021 оны 1 дүгээр сарын 1-ээс 2020 оны 7 дугаар сарын 1-нийг хүртэлх хугацаанд ажил олгогч, даатгуулагч тус бүр 8.5 хувь байхаар тооцож, хуулийн төслийг боловсруулсан байна.
 
Байнгын хорооны хуралдаанаар Улсын Их Хурлын гишүүн С.Ганбаатар ажилгүйдлийн даатгалын сангийн чөлөөт үлдэгдлийн талаар асуулт асууж, хариулт авлаа.
 
Төсвийн байнгын хорооны эрхэм гишүүд ээ,
 
Нийгмийн даатгалын сангийн 2021 оны төсвийн тухай хуулийн төсөлтэй хамт өргөн мэдүүлсэн Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Нийгмийн бодлогын байнгын хороо санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа. Нийгмийн бодлогын байнгын хорооны дарга М.Оюунчимэг.
 
Б.Жавхлан: Одонтуяа гишүүнд баярлалаа. Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслийг зүйл бүрээр хэлэлцэх бөгөөд гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчдоос асуулт асууж болно. Ингээд хуулийн төслийг төсөл тус бүрээр хэлэлцэж эхэлье.
 
1.Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асуух гишүүн байна уу? Асуулт байхгүй байна. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Одонтуяа гишүүний микрофоныг өгье.
 
С.Одонтуяа: Би юм уншаад, материал хүргэж өгч байгаад, эхнийх дээр байсан юм. Хоёрхон тоо дагалдах хууль дээр асуух гэсэн юм. Нэгдүгээрт, Эрүүл мэндийн даатгалын сангийн үлдэгдэл дээр гишүүдийн дунд янз бүрийн ойлголт яваад байгаа юм. Тэгээд би гуравхан тоо асуух гэсэн юм. 2019 оны Эрүүл мэндийн даатгалын сангийн үлдэгдэл, 2020 оны Эрүүл мэндийн даатгалын сангийн үлдэгдэл, гурав дахь нь, 2021 оны Эрүүл мэндийн даатгалын сангийн орлого хэт өндөр байх шиг байна. Ийм гуравхан тоо л асууя. Тэгэхгүй бол гишүүдийн дунд янз бүрийн тоо яваад байгаа байхгүй юу. 450 тэрбум гэж нэг яриад, зарим нь 45 тэрбум гээд. Энэ гурван тоог хэлээд өгөхгүй юу?
 
Б.Жавхлан: Одонтуяа гишүүн ээ, одоо хэдүүлээ Төсвийн хуулиа биш, дагах хуулиудаа хэлэлцэж байгаа юм.
 
С.Одонтуяа: Харин тийм, энэ дээр Эрүүл мэндийн даатгалын хууль байгаа байхгүй юу.
 
Б.Жавхлан: Байгаа, тэгэхдээ хоёр дахь асуудал дээр тоонуудаа ярих юм. Тэр үед нь таны асуултыг бүртгэчихье. Ганбаатар гишүүн.
 
С.Ганбаатар: Би дагалдах хууль дээр Малын тоо толгойн хууль дээр протоколд тусгуулаад зарчмын зөрүүтэй санал хэлнэ гэж ярьж байсан. Тэр дээр би бэлчээр ашигласны төлбөр болгооч ээ гэж хэлж байсан боловч нэгэнт ийм дээрээ тулсан бол малын тоо толгойн татварыг зөвхөн бэлчээр ашиглалтын сайжруулах, бэлчээрийг усжуулах, бэлчээр малчдад зориулна гэдгээ л онцгойлж зааж өгөөрэй гэдгийг би бас протоколд тусгаад хэлчихье. Тэгэхгүй бол санд оруулчихвал, сумын төсөв рүү оруулчихвал тэгээд л гэрэл чийдэн, жип болоод алга болчих гээд байна гэдгийг онцгойлж зааж өгөөч.
 
Б.Жавхлан: Баярлалаа. Протоколд үлдлээ. Цааш явъя.
 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 4 дүгээр зүйлтэй холбогдуулан асуулт асуух гишүүн байна уу? Алга байна. Хуулийн төслийн 4 дүгэр зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 5 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 5 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Төсвийн тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.
2.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Ингээд Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.
 
3.Малын тоо толгойн албан татварын тухай хуулийн төслийн 1 дүгээр зүйлтэй холбогдуулан асуулт асуух гишүүн байна уу? Раднаасэд гишүүний нэрийг оруулъя. Ганбаатар гишүүн.
 
С.Ганбаатар: Малын тоо толгойн татварын тухай дагалдах хуульд орж байгаа заалтыг энэхүү татвараар орсон мөнгийг яг юунд зарцуулах вэ гэдгийг тодорхой зааж өгмөөр байна. Сумын төсөвт нь оруулж байгаа боловч үүнийг малын бэлчээрийг сайжруулах, бэлчээрийн ашиглалтыг сайжруулах, бэлчээрийн усжуулалт, өнөөдөр цөлжөөд маш хүнд байдалтай байгаа бэлчээрийг хамгаалах, сайжруулах гэсэн зөвхөн энэ заалтад энэхүү зорилгоор энэ малын хөлийн татварыг зарцуулна гэдгийг л онцгойлж зааж өгөхийг би хүсэж байгаагаа илэрхийлье.
 
Б.Жавхлан: Тогтохсүрэн гишүүний микрофоныг өгье.
 
Д.Тогтохсүрэн: Би ажлын хэсгээс асуух болов уу гэж бодож байна. Малын тоо толгойн албан татварын тухай хууль дээр бид нар нэгдүгээр хэлэлцүүлгийн үед их олон санал хэлсэн. Тэр гол санал нь юу байсан бэ гэхээр одоо 1 дүгээр зүйл дээрээ зарцуулах гэдэг үгийг оруулах хэрэгтэй байгаа юм. Энэ чинь татвар авах, ноогдуулах, төсөвт төлөх, тайлагнахтай холбоотой харилцаа гэдэг дотор нь захиран зарцуулалт гэдэг үг оруулмаар байна. Тэгээд яах вэ гэхээр би гол асуух гээд байгаа юм нь бид нар долоо, найман юм л энэ хуульд тусгая гээд яриад байгаа шүү дээ, захиран зарцуулах дээр нь. Тэгэхгүй бол Орон нутгийн хөгжлийн сан гэдэг чинь их өргөн ойлголт байгаа юм. Маш олон юмыг захиран зарцуулдаг. Тийм учраас бид нар долоо, найман юм л яриад байгаа юм.
 
Нэгдүгээрт бэлчээрийн менежмент. Менежмент гэдэг дотор нь их олон юм орно. Хашиж хамгаалахаас эхлээд, тордож сэргээхээс эхлээд их олон юм орно. Малын эрүүл мэндийн асуудал байгаа, малын чанарын асуудал, энэ үүлдэр угсааны асуудал, бэлчээрийн усан хангамжийн асуудал нь орно, гамшгаас хамгаалах асуудал нь орно, үлийн цагаан оготно, мэрэгчтэй тэмцэх ажил гэж оруулах ёстой. Хөдөө аж ахуйн салбарт ажлын байр бий болгох, сургалт сурталчилгаа, малчдын сэтгэлгээ хандлагыг өөрчлөхтэй холбоотой ийм зургаа, долоон юмыг л оруулчихвал зориулалт нь тодорхой болчих байх. Тийм учраас энийг л бид нар оруулж өгөх ёстой гэдэг байдлаар л хандаад байгаа юм.
Ажлын хэсэг энийг юу гэж үзсэн бэ? Ингэж оруулъя гэж үзсэн үү, оруулахгүй гэж үзсэн үү, журмаараа явна гэж бодож байгаа юу? Энйг нэгдүгээрт тодруулъя гэж бодоод байгаа юм.
 
Б.Жавхлан: Энийг ажлын хэсэг хариулаад байх шаардлага байхгүй л дээ. Энэ зарчмын зөрүүтэй саналуудыг чинь гишүүд оруулж ирж байгаа учраас дэд ажлын хэсэг дээр энийг ярилцаагүй. Гэхдээ гишүүд энийг ихэнх нь дэмжиж байгаа юм. Тэгэхээр одоо тэр зүйл заалтуудаа зөв томьёолоод оруулах л чухал байна. Дээрээс нь энэ чинь процессын нарийн дэг шаардаад байна. Раднаасэд гишүүн хуульч хүн, процессыг нь зөв хараад оруулчхаасай гэж хараад байна. Тэрнээс биш энэ чинь хөндөгдөөгүй. Бид зарцуулалтыг нь хөндөх боломжгүй болчхоод байгаа байхгүй юу. Тэгэхээр процессын нэмэлт юм шаардагдаад байгаа юм.
 
Дээрээс нь, яг мэргэжлийн яам нь тэр агуулгыг нь зөв томьёолж оруулмаар байна. Ер нь гишүүд бүгдээрээ ингээд мал аж ахуйдаа зориулах ёстой юм байна, бэлчээртээ зориулах ёстой юм байна гээд ойлгоод байна. Тэгэхгүйгээр, хүн болгон өөр өөрсдийнхөө мэддэгээр нэг нэг заалт оруулчхаар, цаана нь юм үлдчихээр энэ чинь сум, аймаг болгон чинь харилцан адилгүй байгаа шүү дээ. Тэгээд сүүлдээ их үлдэгдэлтэй болдог. Энэ чинь том дүнгээрээ маш том үлдэгдэл яригдаад байгаа шүү дээ. Тэр нь ёстой жинхэнэ байшин барилга, машин техник болоод явчих байх. Тийм учраас мэргэжлийн яам нь энийг их далайцтай, том хүрээгээ хамруулаад юм орхилгүй зөв томьёолох нь чухал байна Тогтохсүрэн гишүүн ээ.
 
Ажлын хэсэг дээр энд нэмж хариулах зүйл байгаа юу Хүрэлбаатар сайд аа? Зарцуулалт дээр нь. Хүрэлбаатар сайдын микрофоныг өгье.
 
Ч.Хүрэлбаатар: Зарцуулалтыг нь орон нутгийн хөгжлийн сангаар дамжуулж зарцуулна гээд оруулаад ирчихсэн байж байгаа. Тэр нь олон жил явчихсан, хэвшчихсэн зүйл. Тэгээд санал хураалтаараа шийддэг ийм. Харин бид нар журам дотроо орж ирсэн орлогоос нь малын бэлчээр гээд, сая энэ дээр яригдсан зүйлүүдийг бид нар бүгдийг нь хийгээд өгчих боломжтой. Энэ татвар өөрөө орлогыг татах, авах татвар байна шүү дээ. Орлого цуглуулж байгаа тэр хуулиараа бид нар зарцуулалтыг ингэнэ, тэгнэ гэсэн заалт бол байхгүй.
 
Б.Жавхлан: Өчигдөр ажлын хэсэг дээр наад хариултыг чинь сонссон юм. Тэгээд гишүүд итгэхгүй байнаа. Сангийн яам, Засгийн газар гэхээр итгэхгүй байна, заавал хуульдаа оруулна гээд байгаа учраас одоо ийм зарчмын зөрүүтэй санал орж ирж байгаа юм. Орлогынхоо хуульд Сангийн яам зарцуулалтынхаа журмаар зохицуулчихаар л юм байна лээ л дээ. Тогтохсүрэн, Раднаасэд гишүүд ээ.
 
Ч.Хүрэлбаатар: Орлогынхоо хуульд зарцуулалтыг нарийн заасан байгаа.
 
Б.Жавхлан: Раднаасэд гишүүний микрофоныг өгье.
 
Ш.Раднаасэд: Орон нутгийг хөгжүүлэх сан Төсвийн хууль дээр бичсэн дөрөв, таван юм нь том дүнгээрээ орчихвол бэлчээрийн менежментийг сайжруулъя гэсэн ганц л үг байгаа. Тэр дотор гарах юм уу, улс гаргах юм уу гээд, тэрийг чинь ойлгодог сумын Иргэдийн хурал ч ховор шүү. Зүгээр яг өнөөдрийн байдлаар эрэмбэлээд ингээд явж зарцуулж байгаа юм чинь юунд зарцуулах нь, байшин савын өнгө засварлах, гудамжны гэрэлтүүлэг хийх, хашаа байшин будах гэсэн ийм юманд яваад, аягүй бол нэг хэсэг нь урсгал зардал, бензин тосонд бараг явчихаж байгаа юм. Тийм учраас Орон нутгийг хөгжүүлэх сангийн энэ хөрөнгө чинь өнөөдрийг хүртэл яагаад суманд юм болж бодитойгоор харагдахгүй байна вэ гэдгийг бас бодмоор юм байгаа байхгүй юу.
 
Би тэгээд оруулах гээд байгаа юм. Бид нар энэ дээр, энэ бол ямар нэгэн төсвийн нэг газар тоо болж хэзээ ч очихгүй. Сумын Иргэдийн хурал татвараа тогтоогоод өөрөө зарцуулчихна тийм үү? Би бол тэгж бодоод байгаа юм. Тэр сумын асуудал. Энэ дотор Төсвийн байнгын хорооныхны яриад байгаа юм нь болохоор Татварын тухай хууль гэдэг чинь хураах процесс яваад байгаа юм, зарцуулах юм энэ дотор бичих ёсгүй гээд ингээд байгаа. Тэр бол Төсвийн хууль дотор явах ёстой ч гэдэг юм уу, ингээд байгаа байхгүй юу.
 
Одоо Авто замын хуульд хураах татвар явдаг тийм үү? Авто замын татвар. Тэрийг чинь замын замд төвлөрүүлнэ, өөр хэн нэгэнд зарцуулахгүй, зөвхөн энэнд зарцуулна гээд зориулалт биччихсэн байгаа биз? Тэрэнтэй л агаар нэг. Улсын төсөв болоод аймаг, орон нутгийн төсөв дээр Орон нутгийн хөгжлийн санд зарцуулна. Тэгэхдээ, манай сум энэ жил 100 мянган толгой малаас 2 мянган төгрөгийн татвар авна, 20 сая төгрөг байна. Жишээлэхэд энэ 20 сая төгрөгийг хуулиар бид нар ийм дөрвөн юманд зарцуулах юм байна, бэлчээрийг сайжруулах юм байна, худаг усаа янзлах юм байна, малын үүлдэр угсааг сайжруулах юм байна ч гэдэг юм уу. Энийг энэ зориулалтыг нь энэ дотор 8 дугаар зүйл болгоод бичээд өгчхөд би бол нэг их айхтар тийм концепц зөрчөөд яваад байх юм байхгүй болов уу гэж бодоод байгаа юм. Миний ойлгож байгаа зөв байна уу?
 
Б.Жавхлан: Сангийн сайд Хүрэлбаатар
 
Ч.Хүрэлбаатар: Раднаасэд гишүүн ээ, яг ний нуугүй хэлэхэд амьдрал бол баян. Тэгээд тэр дээр нэгэнт тэр сумын иргэд өөрсдөө хэмжээг нь тогтоож байгаа юм чинь Орон нутгийн хөгжлийн сангаараа оруулаад зарцуулах зүйлээ тэд нар өөрсдөө тогтоогоод явах нь илүү оновчтой болов уу. Заавал тэд нар өөрсдөө авна гээд шийдсэн бол юундаа зарцуулах тэр эрх мэдлийг нь бас өгчихье л дөө. Тэгэхгүй бол хэмжээгээ тогтоо, гэхдээ яг ийм юманд гээд заавал тэр бүх хүмүүсийн үйл ажиллагааг чиглүүлэх ер нь хэрэг байна уу, үгүй юу? Орон нутгийн хөгжлийн сангийнхаа журам дотор бид нар тодорхой заагаад ийм, ийм зүйл дээр зарцуулахыг илүүд үзнэ ч гэдэг юм уу, тиймэрхүү байдлаар оруулж өгөөд, өөрсдийн хүмүүс бас өөрсдөө, Хурал нь юмаа шийдэж байсан нь дээр болов уу л гэж бодож байна. Заавал тэр гэхээр, бүх сумын депутатуудад бид нар итгэхгүй байгаатай яг адилхан. Сая Сангийн яаманд чинь итгэхгүй байна гэж хэлж байна гэж байгаатай яг адилхан. Бидэнд итгэхгүй байна шүү дээ. Бид оруулаад өгнө, сумын Иргэдийн хуралд чинь өөрсдөө бас хүмүүс байдаг шүү дээ, ард түмнээсээ сонгогдчихсон. Тэд нар өөрсдөө зарцуулаг л дээ.
 
Б.Жавхлан: Раднаасэд гишүүн тодруулга 1 минут.
 
Ш.Раднаасэд: Энэ Орон нутгийн хөгжлийн сан дээр бичигдэнэ гэхээр татварын мөнгө төд ч гэдэг юм уу, малын хөлийн татвараас орж ирж байгаа нь төд, төсвөөс татаас өгч байгаа нь төд гэж, ингэж ялгагдахгүйгээр л нэг тоо буухгүй шүү дээ тийм үү? Яагаад гэвэл суманд хэдэн төгрөгийн татвар авахыг та нар, Сангийн яам эндээс ямар ч юу өгөх боломжгүй. Яагаад гэвэл сум өөрөө тогтоож байгаа биз? Иргэдийн хурал нь өөрөө, 2 мянга дотроо? Тэгэхээр танайх эндээс доошоо босоо явж байгаа, аймаг руу явж байгаа, аймгаас сум руу явж байгаа төсөв дээр тэр тоо чинь орохгүй шүү дээ, тийм ээ?
 
Б.Жавхлан: Орохгүй. 1 төгрөг ч орохгүй.
 
Ш.Раднаасэд: Тэгэхээр би таныг буруу ойлгочхов уу гэж бодоод байна л даа. Одоо аягүй бол Орон нутгийн хөгжлийн сангийн мөнгийг бүгдийг нь зөвхөн энэ бичсэн юман дотор нь зарцуулах юм байна гээд тэгж ойлгочхов уу гэж бодоод байна. Зөвхөн энэ малын хөлийн татварын хэмжээнд биз?
 
Б.Жавхлан: Хүрэлбаатар сайд аа, та аймаг, орон нутгийн хөгжлийн санд төвлөрүүлнэ, тэндээс захиран зарцуулна гэдэг заалтаа уншаад өгөөч. Ажлын хэсгийн гишүүдээс тэр заалтаа уншаад танилцуулаач.
 
Ажлын хэсгийн 1 дүгээр микрофон.
 
Б.Тэлмүүн: Сангийн яамны Төсвийн орлогын хэлтсийн дарга Тэлмүүн. Малын тоо толгойн албан татвартай зэрэгцээд Төсвийн тухай хуульд өөрчлөлт орж байгаа. Төсвийн тухай хуулийн 23 дугаар зүйлийн 23.8.15 буюу сум, дүүргийн татварын орлогод малын тоо толгойн албан татвар эх үүсвэр байна гээд. Хоёрдугаар дээр, 60 зүйлийн 60.2.8 буюу сум, дүүргийн Орон нутгийн хөгжлийн сангийн эх үүсвэр нь малын тоо толгойн албан татвар байна гээд ийм заалтууд нэмж орж байгаа. Энэ өөрөө зарцуулалтын харилцаа бол Төсвийн тухай хуулиар зохицуулагдах ёстой.
 
Б.Жавхлан: Гишүүд асуулт асууж, хариулт авч дууслаа.
 
Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Ганбаатар гишүүн.
 
С.Ганбаатар: Энэ дээр мэтгэлцээд яах вэ. Би бас материалуудаа дөнгөж сая авлаа. Зарчмын зөрүүтэй санал шууд гаргаж байна. Гишүүд ээ, энийг дэмжиж өгч хураалгавал сайн байна.
 
7 дугаар зүйл.Албан татвар төлөх, зарцуулах, тайлагнах
 
7.1.Албан татвар төлөгч энэ хуулийн дагуу ноогдуулсан албан татварыг тэнцүү хоёр хуваан тухайн жилийн 7 дугаар сарын 15, 12 дугаар сарын 15-ны өдрийн дотор өөрийн өмчилж буй малын тоо толгойг тоологдож бүртгэгдэж, сум, дүүргийн төсөвт төлнө. Төсөвт төлсөн малын тооны албан татварын орлогыг бэлчээр хамгаалах, нөхөн сэргээх, цөлжилттэй тэмцэхэд зарцуулна гэж ийм зарчмын зөрүүтэй санал оруулж байна. Энийг дэмжиж өгч туслаач ээ.
 
Б.Жавхлан: Ганбаатар гишүүн ээ, таны уншсан зарчмын зөрүүтэй санал чинь 7 дугаар зүйлтэй холбоотой юм байна. Одоо 1 дээр явж байгаа. 1 дээр ингээд дууслаа. Асуулт асуулаа, хариулт авлаа. Зарчмын зөрүүтэй санал алга.
 
Хуулийн төслийн 2 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүн байна уу? Тогтохсүрэн гишүүнээр тасаллаа. Тогтохсүрэн гишүүний микрофоныг өгье.
 
Д.Тогтохсүрэн: Хэдүүлээ ингээд тохирчихмоор байгаа юм, Хүрэлээ сайд аа. Энэ ийм л байна. Ганбаатар гишүүн, Раднаасэд гишүүд яриад байгаа юм. Татварын хуулиар зарлага ярихгүй, Татварын хуулиар зарлагыг тавихгүй гэж хэрэв ойлголцож тогтвол Төсвийн хуулийн 58.4-ийг хөндөх болно. Төсвийн хуулийн 58.4 өөрөө хөндөгдөж орж ирээгүй юм. 58.4 дээр чинь сум юу хийх вэ гэдгийг жагсаасан заалт байхгүй юу. Тэгэхээр би юу гэж хэлэх гэж байна вэ гэхээр та Орон нутгийн хөгжлийн сангийн журмаа гаргахдаа л яг бидний яриад байгаа энэ саналуудыг Орон нутгийн хөгжлийн журамдаа багтаагаад тавьчхна гэвэл бол байгаа юм. Тэгвэл ингээд олон санал хураагаад, Татварын хуульдаа зарлага гаргахгүй явъя гээд явчхаж болмоор байгаа юм. Тэгэхгүй бол Татварын хууль бүр дээр чинь зарлага яриад байвал бас хэцүү шүү дээ. Тийм л асуудал байгаа юм. Тэр дээрээ хэдүүлээ тогтоод, тохиролцоод явчихвал болж байгаа юм. Харин яг тэр Орон нутгийн хөгжлийн сан дээрээ л бид нарын саналыг аваад явчхаарай.
 
Б.Жавхлан: Хүрэлбаатар сайд
 
Ч.Хүрэлбаатар: Тогтохсүрэн гишүүний саналтай 100 хувь санал нэг байна. Дэмжиж байна. Харин эргэлзээд байна гээд байгаа бол энэ төсвийг дагаж гарч байгаа Улсын Их Хурлын тогтоол дотроо яг энэ үг, үсгээр нь, өөрөөр хэлбэл, тэр заалтыг бэлчээр сайжруулах, худаг ус гаргах, малчдыг сургах, цөлжилтийн эсрэг ийм юман дээр зарцуулна гээд оруулах гээд, Хүрэлбаатарт Засгийн газарт гээд заагаад өгчхөж болно.
 
Б.Жавхлан: Дэд ажлын хэсэг анхааръя. Бид нар бэлдээд, тэгээд тогтоолын төсөл хэлэлцэх үед дахиж эргэж ярья.
 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 4 дүгээр зүйлтэй холбогдуулан асуулт асуух гишүүн байна уу? Алга байна. Хуулийн төслийн 4 дүгээр зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 5 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 5 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 6 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 6 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 7 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 7 дугаар зүйлтэй холбогдуулан зарчмын зөрүүтэй санал гаргах гишүүн байна уу? Ганбаатар гишүүнээр тасаллаа.
 
С.Ганбаатар: Зарчмын зөрүүтэй санал хураалгая. Албан татвар төлөх, зарцуулах, тайлагнах
 
7.1.Албан татвар төлөгч энэ хуулийн дагуу ноогдуулсан албан татварыг тэнцүү хоёр хуваан тухайн жилийн 7 дугаар сарын 15, 12 дугаар сарын 15-ны өдрийн дотор өөрийн өмчилж буй малын тоо толгойг тоологдож бүртгэгдсэн сум, дүүргийн төсөвт төлнө. Төсөвт төлсөн малын тооны албан татварын орлогыг бэлчээр хамгаалах, нөхөн сэргээх, цөлжилттэй тэмцэхэд зарцуулна гэж оруулж өгөх ийм зарчмын зөрүүтэй санал хураалгахыг хүсэж байна.
 
Б.Жавхлан: Ганбаатар гишүүн ээ, сая Хүрэлбаатар сайд тодорхой хариулаад, хэдүүлээ тогтоолын төсөлдөө журмаар зохицуулахдаа яг ийм зүйлүүдийг заавал оруул гээд Засгийн газарт үүрэг өгөөд явуулъя гээд сая ярилцсан учраас, та саналаа татаж авч болох уу?
 
Хүрэлбаатар сайд аа, тогтоолдоо тодотгож оруулахдаа саяын Ганбаатар гишүүний ярьсан бэлчээр, малын бэлчээрийн цөлжилт, эдгээрийг оруулж болно шүү дээ тийм ээ? Ганбаатар гишүүн ээ, заавал санал хураалгах шаардлага байна уу?
 
Тэгвэл Ганбаатар гишүүний томьёолсон зарчмын зөрүүтэй саналын томьёоллоор санал хураалгая. Санал хураалт
 
Санал хураалтаар 5 гишүүн дэмжиж, 29.4 хувийн саналаар санал дэмжигдсэнгүй.
 
Хуулийн төслийн 8 дугаар зүйлтэй холбогдуулан асуулт асуух гишүүн байна уу? Раднаасэд гишүүн.
 
Ш.Раднаасэд: Зарчмын зөрүүтэй санал байна. 8 дугаар зүйлд шинэ зүйл нэмж оруулъя. Албан татварыг бэлчээр хамгаалах, малын эрүүл мэнд, үүлдэр угсааг сайжруулах, бэлчээр хамгаалах, нөхөн сэргээх, цөлжилттэй тэмцэхэд зарцуулна гээд шинэ зүйл болгож оруулмаар байна. Энэ Засгийн газрын тогтоолыг харж сумын Иргэдийн хурал дээр сумын төсөв хийхэд юм хийхгүй ээ. Дараа нь ямар ч хариуцлага ярьж чадахгүй. Тэгэхээр ядаж хууль дотор энийг бичээд өгчхөд. Энэ хураадаг процесс нь энэ дотор, тараадаг нь төсөв дээр гэж та нар яриад байх юм. Тэр Авто замын хууль дээр чинь тэгвэл, Авто замын татварын хууль дээр чинь хураахыг нь ч аваад, зарцуулахыг нь замын санд төвлөрүүлээд ийм, ийм юманд зарцуулна гээд биччихсэн байгаа шүү дээ. Зам арчлалтад. Тэрийг юунд зарцуулахыг бас тэр дотор давхар биччихсэн юм байна. Би зүйлийг нь хэлээд өгье. Авто замын хууль яг ижилхэн.
 
Б.Жавхлан: Раднаа гишүүн ээ, наадах чинь санал юм уу, зарчмын зөрүүтэй санал юм уу?
 
Ш.Раднаасэд: Зарчмын зөрүүтэй санал.
 
Б.Жавхлан: Тэгвэл тэрийгээ шууд томьёолоод санал хураачихъя л даа. Та томьёолчих, тэгээд санал хураачихъя.
 
Ш.Раднаасэд: Энэ айхтар хууль зөрчөөд байгаа юм байхгүй. Авто тээврийн хэрэгслийн албан татварын гэж хууль байна шүү дээ. Тэр чинь Татварын хууль биз дээ. Авто тээврийн болон өөрөө явагч хэрэгслийн албан татварын хууль гэж хууль байгаа. Тэр мөнгийг авто замын санд төвлөрүүлнэ, ингэнэ гээд. Одоо энэ малын хөлийн татвар чинь юу юм бэ? Тэндээс чинь Авто тээврийн болон өөрөө явагч хэрэгслийн албан татварын тухай гэж нэртэй хууль байгаа шүү дээ. 8 дугаар зүйл дээр бүтэн зүйл, сая Ганбаатар гишүүний гаргасан.
 
Б.Жавхлан: Зарчмын зөрүүтэй санал та гаргасангүй шүү. Тэгвэл шууд зарчмын зөрүүтэй саналын томьёоллоо унш даа. Раднаасэд гишүүний микрофоныг.
 
Ш.Раднаасэд: 8 дугаар зүйл гээд албан татварыг бэлчээрийг хамгаалах, нөхөн сэргээх, цөлжилттэй тэмцэхэд зарцуулна гэж ийм л юм бичмээр байгаа юм. Одоо яагаад гэвэл эрүүл мэнд, чанар нь орон нутгийн төсөвт байна шүү дээ, суманд зарцуулах юман дотор чинь. Орхигдчихоод байгаа юм нь энэ байгаа байхгүй юу. Тэр дотор чинь байхгүй байна.
 
Б.Жавхлан: Болорчулуун гишүүн.
 
Х.Болорчулуун: Бас Раднаасэд гишүүний хэлснээр тэгж хатуу зааж өгч болохгүй ээ. Сангийн яам, Хүрэлбаатар сайд бас саналаа хэллээ. Ер нь орон нутгийн Иргэдийн хурлыг эрх мэдлийг нь, өөрөө удирдах тэр зарчмыг нь хүндлэх хэрэгтэй. Тэнд дандаа тэнэг хүн байгаагүй, хөдөө орон нутагт. Бүх юмыг заагаад байж болохгүй, амьдрал баялаг. Би өөрөө сум, аймгийн Иргэдийн хуралд олон удаа сонгогдож байлаа. Хэрвээ заагаад өгчихвөл тэд нар чинь авах сонирхол нь буурна шүү.
 
Б.Жавхлан: Саяын саналын томьёоллоор санал хураалтаа хэлүүлье. Санал хураалт
 
17 гишүүн оролцож, 6 гишүүн зөвшөөрч 35.3 хувиар санал дэмжигдсэнгүй.
 
Ингээд Малын тоо толгойн албан татварын тухай хуулийн төслийг хэлэлцэж дууслаа.
 
4.Татварын ерөнхий хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асуух гишүүн байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Хуулийн төслийн 3 дугаар зүйлтэй холбогдуулан асуулт асуух гишүүн байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүн байна уу? Алга байна.
 
Татварын ерөнхий хуульд нэмэлт, өөрчлөлт оруулах тухай хуулийн төслийг хэлэлцэж дууслаа.
 
5.Хувь хүний орлогын албан татварын тухай хуулийн зарим заалтыг хүчингүй болгох тухай хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй саналтай гишүүд байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
Хувь хүний орлогын албан татварын тухай хуулийн зарим заалтыг хүчингүй болгох тухай хуулийн төслийг хэлэлцэж дууслаа.
 
6.Малын генетик нөөцийн тухай хуульд өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй саналтай гишүүд байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
Малын генетик нөөцийн тухай хуульд өөрчлөлт оруулах тухай хуулийн төслийг хэлэлцэж дууслаа.
 
7.Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай
 
Хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй саналтай гишүүд байна уу? Алга байна.
 
Хуулийн төслийн 2 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 2 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
2 дугаар зүйл дээр ажлын хэсгийн санал байгаа юм байна.
 
1.Төслийн 2 дугаар зүйлийн 2020 оны 10 дугаар сарын 1-ний гэснийг 2021 оны 1 дүгээр сарын 1-ний гэж өөрчлөх. Санал гаргасан Улсын Их Хурлын гишүүн Б.Жавхлан, Ш.Адьшаа, С.Амарсайхан, Х.Булгантуяа, С.Ганбаатар, Д.Ганбат, Ц.Даваасүрэн, Ж.Мөнхбат, М.Оюунчимэг, С.Чинзориг, Г.Амартүвшин, Ц.Анандбазар, Х.Болорчулуун, Г.Тэмүүлэн, Ч.Ундрам. Цаашид ажлын хэсэг гэх.
 
Тайлбар хэлэхэд Засгийн газраас өргөн барихдаа энэ дээр хугацаагаа андуураад тавьчихсан юм байна лээ. 2021 оны 1 дүгээр сарын 1 гэхийг 2020 оны 10 дугаар сарын 1 гээд. Энийг л засаж байгаа юм, техникийн шинжтэй ийм зүйл байгаа.
 
Ажлын хэсгээс гаргасан саналыг дэмжье гэсэн томьёоллоор санал хураалт.
 
Санал хураалтад 17 гишүүн оролцож, 12 гишүүн дэмжиж, 70.6 хувиар ажлын хэсгийн санал дэмжигдлээ.
 
Хуулийн төслийн 3 дугаар зүйлтэй холбогдуулан асуулт асуух гишүүд байна уу? Алга байна. Хуулийн төслийн 3 дугаар зүйлтэй холбогдуулан зарчмын зөрүүтэй санал гаргах гишүүд байна уу? Алга байна.
 
Ингээд Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийг хэлэлцэж дууслаа.
 
Хуулийн төслүүдийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хуралд Улсын Их Хурлын гишүүн Болдын Жавхлан танилцуулна. Хуулийн төслүүдийн анхны хэлэлцүүлгийг хэлэлцэж дууслаа.
 
Дараагийн асуудалдаа оръё. Гишүүд ээ, анхааралтай байгаарай. Одоо төсвөө хэлэлцэж эхэлнэ.
 
Хоёр.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслийн хоёр дахь хэлэлцүүлгийг хэлэлцэж эхэлье.
 
Ажлын хэсгийн бүрэлдэхүүн хэвээрээ.
 
Монгол Улсын 2021 оны төсвийн төслийн талаарх танилцуулгыг Сангийн сайд Хүрэлбаатар танилцуулна. Хүрэлбаатар сайдын микрофоныг өгье.
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийг 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн билээ.
 
Монгол Улсын Засгийн газраас коронавируст халдварт цар тахлаас урьдчилан сэргийлэх багц арга хэмжээний үр дүнд нэмэгдсэн төсвийн алдагдлыг бууруулах, төсвийн орлогын бааз суурийг нэмэгдүүлэх, цахим, ил тод, үр ашигтай төсвийн бодлого хэрэгжүүлж, өрийг оновчтой удирдах, эдийн засгийн өсөлтийг дэмжих, орон нутгийн бие даасан байдлыг нэмэгдүүлэхэд чиглэсэн бодлогын арга хэмжээг ирэх оны төсвийн төсөлд тусгаад байна.
 
Ирэх оны төсвийн төсөлд бизнес эрхлэгчдийг татварын зорилгоор дэмжих зорилгоор татварын хувь хэмжээг тогтвортой хадгалах, татварыг хялбаршуулах технологийн дэвшил ашиглан бүртгэлийг сайжруулж, хамрагдалтыг нэмэгдүүлэх, гааль, татварын үйлчилгээг чирэгдэлгүй түргэн шуурхай үзүүлэх, татвараас зайлсхийх явдлыг бууруулан татварын тэгш, шударга орчин бүрдүүлэх бодлого баримталж байна.
 
Түүнчлэн 2021 онд Засгийн газраас эрүүл мэнд, боловсролын салбарын шинэчлэлийг эхлүүлснээр тус салбаруудын хүнд суртал, чирэгдэл дараалал, чанаргүй үйлчилгээ, хувь хүнд учирдаг төлбөрийн дарамтыг бууруулж, харин үр дүнд гүйцэтгэлд суурилсан санхүүжилтийн тогтолцоог бүрдүүлснээр үр шимийг нь монгол хүн бүрд хүртээх чиглэлд чухалчлан авч үзсэн болно.
 
Төрийн үйлчилгээг саадгүй, шуурхай хүргэх, бага зардлаар өндөр хүртээмж, үр ашигтай ажиллах бүхий л боломжийг ашиглах зорилгоор мэдээллийн технологийн хөгжилд суурилсан цахим төрийн үйлчилгээг нэвтрүүлэх ажлыг ирэх онд улам эрчимжүүлж, цахим төрийн үйлчилгээний нэр төрлийг нэмэгдүүлнэ. Коронавирусын цар тахлын аюул үргэлжилсээр байгааг харгалзан эмзэг бүлгийн иргэдийн орлогыг хамгаалах, аж ахуй эрхлэгчдийг дэмжих чиглэлээр 2020 онд хэрэгжүүлсэн зарим арга хэмжээг ирэх оны хагас жилд үргэлжлүүлэхээр төлөвлөж байна. Тухайлбал, 18 хүртэлх насны хүүхэд бүрд олгох мөнгөн тэтгэмжийг 100 мянган төгрөг болгож нэмэгдүүлсэн.
 
Нийгмийн халамжийн тэтгэвэр болон байнгын асаргаа шаардлагатай 16 хүртэлх насны хүүхдийн амьжиргааг дэмжихэд сар бүр олгох мөнгөн тэтгэмжийг 100 мянган төгрөгөөр нэмэгдүүлж, 288 мянган төгрөг болгож нэмэгдүүлсэн шийдвэрийг 2021 оны эхний хагас жил дуустал үргэлжлүүлэн хэрэгжүүлнэ. Түүнчлэн хувийн хэвшлийн аж ахуйн нэгжийн ажилтандаа олгодог цалин хөлснөөс ердийн үед 22-25 хувиар тооцож ноогдуулдаг байсан нийгмийн даатгалын шимтгэлийг чөлөөлж, хөнгөлсөн арга хэмжээг хэсэгчлэн үргэлжлүүлж 2021 оны эхний хагас жилд 3-5 нэгжээр хөнгөлж, нийт 17-оор тооцохоор төлөвлөөд байна.
 
Эдийн засгийн өсөлтийг нэмэгдүүлэх чиглэлээр улсын төсвийн хөрөнгө оруулалтын хүрээнд өсөн нэмэгдэж байгаа хүн амын хэрэгцээг хангах, хотын инженерийн шугам сүлжээ, гэр хорооллын дэд бүтэц, хот доторх авто зам барих, тусгай хэрэгцээт хүүхдүүдэд зориулсан цогцолбор, нэн шаардлагатай цэцэрлэг, сургуулийн барилга, эмнэлэг барих ажлыг эхлүүлэхээр төлөвлөөд байна.
 
Дээрх бодлогын арга хэмжээний үр дүнд Монгол Улсын 2021 оны төсвийн төсөлд нэгдсэн төсвийн тэнцвэржүүлсэн орлогыг 2020 оны төсвийн тодотголын түвшнөөс 2.1 их наяд төгрөгөөр нэмэгдэж, 11.8 их наяд төгрөг, нийт зарлага 2020 оны төсвийн тодотголоос 625.9 тэрбум төгрөгөөр буурч, 13.9 их наяд төгрөгт хүрэх ба тэнцвэржүүлсэн тэнцэл 2.2 их наяд буюу дотоодын нийт бүтээгдэхүүний 5.1 хувьд хүргэж, төсвийн үзүүлэлтүүдийг сайжруулсан болно.
 
Байнгын хорооны дарга, Улсын Их Хурлын эрхэм гишүүд ээ,
 
Монгол Улсын Засгийн газраас өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хийж өгөхийг хүсье. Баярлалаа.
 
Б.Жавхлан: Сангийн сайдад баярлалаа. Дараагийн танилцуулга Монгол Улсын Ерөнхий аудитор Д.Занданбат танилцуулна. Ажлын хэсгийн 5 дугаар микрофоныг өгнө үү.
 
Д.Занданбат: Улсын Их Хурлын эрхэм гишүүд ээ,
 
Засгийн газраас Улсын Их Хуралд өргөн мэдүүлсэн Монгол Улсын 2021 оны нэгдсэн төсвийн төслийг хөгжлийн бодлого, үндсэн чиглэлд нийцүүлэн төсвийн тогтвортой байдлыг хангах зарчим шаардлагын дагуу боловсруулан гаргасан дүгнэлтээ тоймлон танилцуулж байна.
 
Засгийн газар цар тахлын үед авч хэрэгжүүлсэн арга хэмжээний нөлөөллөөр үүссэн төсвийн алдагдлыг бууруулан төсвийн тогтвортой байдлыг хангаж, мөчлөг сөрсөн төсвийн бодлого хэрэгжүүлэх зорилтын хүрээнд 2021 оны төсвийн төслийг боловсруулсан байна. Монгол Улсын 2021 оны төсвийн төсөлд нэгдсэн төсвийн тэнцвэржүүлсэн орлогыг 11 их наяд 797.8 тэрбум төгрөг буюу дотоодын нийт бүтээгдэхүүний 27.9 хувь, нийт зарлагын дээд хэмжээг 13 их наяд 951.6 тэрбум төгрөг буюу дотоодын нийт бүтээгдэхүүний 33 хувь, тэнцвэржүүлсэн тэнцлийг 2 их наяд 153.7 тэрбум төгрөгийн алдагдалтай буюу дотоодын нийт бүтээгдэхүүний 5.1 хувьтай тэнцэхээр төсвийн төсөлд тусгажээ.
 
Төсвийн алдагдлыг нөхөх зорилгоор Засгийн газар дотоод үнэт цаас гаргаж 2 их наяд 166 тэрбум гадаад төслийн болон төлбөрийн зээлээс 1 их наяд 561.1 тэрбум, тогтворжуулалтын сангийн хуримтлагдсан үлдэгдлээс 156 тэрбум, харилцах болон хадгаламжийн дансны үлдэгдлээс 150.9 тэрбум, нийт 4 их наяд, 34 тэрбум төгрөгийн эх үүсвэр бүрдүүлэхээр төлөвлөсөн байна.
 
Нэгдсэн төсвийн төсөлд 2020 оны төсөвтэй харьцуулахад нийт орлогыг 2 их наяд 404.7 тэрбум төгрөгөөр өсгөж, нийт зарлагыг 625.9 тэрбум төгрөгөөр бууруулан төсөвлөжээ. Хөрөнгийн зардалд нийт 3 их наяд 498.5 тэрбум төгрөг зарцуулахаар төлөвлөсний 2 их наяд 258.5 тэрбум төгрөгийг барилга байгууламж, 88 тэрбум төгрөгийг их засварт, 383.9 тэрбум төгрөгийг тоног төхөөрөмж бэлтгэхэд, бусад хөрөнгөд 752.6 тэрбум, стратегийн нөөц хөрөнгө бэлтгэхэд 15.5 тэрбум төгрөг зарцуулахаар тооцжээ.
 
Монгол Улсын 2021 оны төсвийн тухай хуулийн төсөлд 21 төсвийн ерөнхийлөн захирагчдын төсвийн багцад 3 их наяд 691.4 тэрбум төгрөгийн төсөвт өртөгтэй 1 их наяд 388.9 тэрбум төгрөгийн санхүүжих дүнтэй, хөрөнгө оруулалтын 1031 төсөл, арга хэмжээ төсөвлөгдсөнөөс 37.7 хувь буюу 389 төсөл арга хэмжээ шинээр, 62.3 хувь буюу 642 төсөл арга хэмжээ үргэлжлэн хэрэгжихээр байна. Засгийн газрын өрийг нэрлэсэн дүнгээр 31 их наяд 127.6 тэрбум, өнөөгийн үнэ цэнээр илэрхийлснээр 26 их наяд 140.5 тэрбум буюу дотоодын нийт бүтээгдэхүүнд эзлэх хэмжээг 61.9 хувь байхаар тооцсон нь төсвийн тусгай шаардлагыг хангасан байна.
 
Нэгдсэн төсвийн төсөлд дараах дүгнэлтийг өгч байна. Монгол Улсын 2021 оны төсвийн тухай хуулийн төслийг боловсруулахдаа Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд заасан нийгмийн халамжийн болон хөрөнгө оруулалтын зардлын дүнг өөрчилсөн боловч орлого, зарлага, алдагдал, Засгийн газрын өрийн хэмжээг нэмэгдүүлэхгүйгээр тооцсон байна. Цаашид жилийн төсвийн төслийг боловсруулахдаа дунд хугацааны төсвийн хүрээний мэдэгдэлд бүрэн нийцүүлж байх нь зүйтэй байна.
 
2.Эрүүл мэндийн салбарт иргэнээ дагасан, гүйцэтгэлд суурилсан санхүүжилт олгох, мөн боловсролын салбарт төсвийн санхүүжилттэй холбоотой цахим шинэчлэлүүдийг эхлүүлэхээр байгаа нь төсвийн удирдлагын оновчтой тогтолцооны эхлэл болохоор байна.
 
3.Төрийн байгууллагуудын бараа, ажил үйлчилгээний худалдан авалтыг татварын цахим төлбөрийн баримтын системд бүрэн холбон, татварын хяналтыг сайжруулан, төсвийн орлогыг нэмэгдүүлэх боломж байна.
 
4.Төсвийн төсөлд халамжийн зардлыг өмнөх оны төлөвлөсөн дүнгээс бууруулж байгаа ч цаашид халамжийн бодлогыг тэлэхгүй байх, нэр төрлийг нэгтгэн шалгуур үзүүлэлт, аргачлалыг оновчтой болгож, зорилтот бүлэгт чиглэсэн бодлогыг хэрэгжүүлж, төсвийн үр нөлөөг сайжруулах шаардлагатай байна.
 
5.Төсвийн байгууллагын сургалт семинар, хурал зөвлөгөөнийг цахимаар зохион байгуулан, төрөөс иргэд, аж ахуйн нэгжүүдэд үзүүлдэг бүх төрлийн үйлчилгээ, тусгай зөвшөөрөл олголт, халамжийн цахим системийг бий болгож зардлыг бууруулах боломжтой байна.
 
6.Орон нутгийн хөгжлийн сангийн хөрөнгийг иргэдийн саналд үндэслэн тухайн орон нутгийн онцлогт нийцсэн хөдөө аж ахуйн гаралтай түүхий эд боловсруулах, нэмүү өртөг шингэсэн үйлдвэрлэлийг бүсчлэн байгуулах төсөл, арга хэмжээг санхүүжүүлэхэд чиглүүлэх шаардлагатай байна. 
 
7.Төсвийн төсөлд хөрөнгө оруулалтаар шинээр хэрэгжүүлэх 55 барилга, байгууламжийн зураг төсвийг батлуулаагүй, төсөвлөлтийн шаардлага хангаагүй тусгасан нь төсөл, арга хэмжээний гүйцэтгэл удаашрах, төсөвт өртөг нэмэгдэх, үр ашиг буурах, хуулийн хэрэгжилт хангагдахгүй байгааг анхаарч, төсвийн төлөвлөлтийн хариуцлагын талаарх эрх зүйн зохицуулалтыг бий болгох шаардлагатай байна.
 
8.Дэлхий нийтийг хамарсар цар тахлын эрсдэл бүхий нөхцөлд хэрэгжих 2021 оны төсвийн төсөлд хөрөнгө оруулалтын төсөл, арга хэмжээг ач холбогдол, зориулалт, хэрэгцээ, шаардлагаар нь эрэмбэлэн санхүүжүүлэх асуудлыг журамлан зохицуулах нь зүйтэй байна.
 
9.Засгийн газрын гадаад өрийн зохистой түвшнийг тууштай баримтлах, гадаад зээлээр үр ашиг бүхий төслийг санхүүжүүлэн тогтвортой хөгжих нөхцөлийг бий болгоход хөгжлийн болон төсвийн бодлогыг чиглүүлэх.
 
10.Ирэх оны төсөв нь цар тахлын нөлөөллөөр үүсэж болох эрсдэлийг урьдчилан тооцох боломжгүй үед хэрэгжих тул шат шатны төсвийн захирагчид хариуцлагатай байх, төсвийг зөв зохистой, үр дүнтэй зарцуулахад анхаарах нь зүйтэй байна.
 
Улсын Их Хурал 2021 оны төсвийн төслийг Монгол Улсын урт хугацааны хөгжлийн бодлого, таван жилийн үндсэн чиглэл, Засгийн газрын үйл ажиллагааны хөтөлбөрийг хэрэгжүүлэхэд чиглүүлж төрийн аудитын байгууллагын дүгнэлтийг анхааралдаа авч хэлэлцэн батлахыг Улсын Их Хурлын эрхэм гишүүд та бүхнээс хүсье. Анхаарал тавьсанд баярлалаа.
 
Б.Жавхлан: Занданбат даргад баярлалаа. Монгол Улсын Их Хурлын чуулганы хуралдааны дэгийн тухай хуулийн 70 дугаар зүйлд заасны дагуу бусад Байнгын хороо Төсвийн зарлагын хяналтын дэд хороо эрхлэх асуудлуудынхаа хүрээнд төсвийн тодотголын төслийг хэлэлцээд зарчмын зөрүүтэй саналын томьёоллыг санал, дүгнэлтийн хамт Төсвийн байнгын хороонд ирүүлсэн байна. Та бүхэнд санал, дүгнэлтийг тарааж өгсөн байгаа.
 
1.Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Хавдесламын Баделхан танилцуулна. Баделхан гишүүний микрофоныг өгье.
 
Х.Баделхан: Төсвийн байнгын хорооны дарга, эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг Аюулгүй байдал, гадаад бодлогын байнгын хороо 2020 оны 10 дугаар сарын 27-ны өдрийн хуралдаанаараа хэлэлцлээ.
 
Хуулийн төслүүдийг хэлэлцэх үед Улсын Их Хурлын гишүүн Доржханд 2021 оны 7 дугаар сараас хойш хүүхдийн мөнгийг үргэлжлүүлэн 100 мянган төгрөгөөр олгох эсэх, төрийн өмчийн үйлдвэрийн газруудын шинэчлэл, засаглалыг өөрчлөх асуудлын хүрээнд уул уурхай, төрийн өмчийн компаниудын засаглалыг ямар байдлаар өөрчлөх талаарх төсөөлөл, ашигт ажиллагаанд анхаарах. 2021 онд Төрийн банкыг хувьчлах эсэх, жижиг, дунд үйлдвэрүүдийг хөгжүүлэх санд мөнгө суулгах, ажлын байрыг бий болгох, хадгалах чиглэлээр төсвийн төсөлд тусгах, үр ашиггүй зардлаа бууруулах, Улсын Их Хурлын гишүүн Х.Баделхан Батлан хамгаалах яам болон Гадаад харилцааны яамдад төсвийн гадуурх орлого байдаг эсэх, Улсын Их Хурлын гишүүн Н.Алтанхуяг КОВИД-19 цар тахлын хүрээнд төсвийн алдагдал бууруулах, үр ашиггүй хөрөнгө оруулалт, зардлаа танах, батлан хамгаалах салбарт цалин хөлс нэмэгдсэн, Гадаад харилцааны яаманд байр ашиглалттай холбоотой тогтмол зардал нэмэгдсэн талаар, Улсын Их Хурлын гишүүн Н.Энхболд, Б.Энх-Амгалан, Б.Бат-Эрдэнэ нар Батлан хамгаалах салбарын онцлог, гадаадад сурч байгаа албан хаагчдын цалин, нийгмийн баталгаа, орон тооны дутагдал, бүтээн байгуулалттай холбоотойгоор батлан хамгаалах салбарын алба хаагчдыг сургах, мэргэжлийн инженерийн рот, анги нэгтгэлүүд бий болгох, түүнээс үр ашиг олох, Улсын Их Хурлын гишүүн Б.Энх-Амгалан Монгол Улсын нүүр царай болсон Элчин сайдын яамны байруудын их засвар, урсгал засвар болон шинээр барих шаардлагатай байрны талаар, Цөмийн энергийн комиссын үйл ажиллагааны талаар тус тус асуулт асууж, үг хэлсэн болно.
 
Байнгын хорооны хэлэлцүүлгийн үед Улсын Их Хурлын гишүүн Н.Энхболд 2021 онд гадаад, дотоодын академи, их, дээд сургууль төгсөж ирэх, цэргийн алба хаагч нарын цалин, эрүүл мэндийн даатгалын шимтгэлд шаардагдах 2.7 тэрбум төгрөгийг Нийгмийн даатгалын сангийн 2021 оны төсвийн тухай хуульд тусгаж, цалингийн санг нэмэгдүүлэх, аль нэг үүсвэрээс хасах, нийт зарлагын хэмжээг нэмэгдүүлэхгүй байх талаар Төсвийн байнгын хороо, Батлан хамгаалах яам, Сангийн яам хамтран шийдвэрлэх, Улсын Их Хурлын гишүүн Ц.Сэргэлэн үндэсний аюулгүй байдлыг хангах, тусгай чиг үүрэг бүхий төрийн байгууллагуудын төсвийн зардлын ангилалд мэдээллийн аюулгүй байдлыг хангах арга хэмжээний зардал гэсэн ангиллыг нэмж оруулах гэсэн зарчмын зөрүүтэй санал тус тус гаргасныг хуралдаанд оролцсон гишүүдийн олонх дэмжлээ.
 
Зарчмын зөрүүтэй санал нь хөгжлийн болон үндэсний аюулгүй байдлын бодлогод нийцсэн байх, Засгийн газраас өргөн мэдүүлсэн төсвийн зарлагын болон алдагдлын дүнг нэмэгдүүлээгүй байх, Төсвийн тухай хуулийн 6.2.6, 29.3, 29.4-тэй нийцсэн байх шаардлагуудыг хангасан болно.
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн талаарх Байнгын хорооны санал, дүгнэлт, зарчмын зөрүүтэй саналын томьёоллыг Төсвийн байнгын хороонд хүргүүлэхээр шийдвэрлэлээ.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хийсэн талаарх Аюулгүй байдал, гадаад бодлогын байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Б.Жавхлан: Баделхан гишүүнд баярлалаа.
 
2.Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ганзоригийн Тэмүүлэн танилцуулна. Тэмүүлэн гишүүний микрофоныг өгье.
 
Г.Тэмүүлэн: Төсвийн байнгын хорооны эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг Байгаль орчин, хүнс, хөдөө аж ахуйн байнгын хороо 2020 оны 10 дугаар сарын 27-ны өдрийн хуралдаанаараа хийлээ.
 
Байнгын хорооны хуралдаанаар хуулийн төслүүдийн хоёр дахь хэлэлцүүлгийг явуулах үеэр Улсын Их Хурлын гишүүд төсөв санаачлагчийн илтгэл, аудитын дүгнэлттэй холбогдуулан Улсын Их Хурлын гишүүн Дамдинням, Ж.Бат-Эрдэнэ, Наранбаатар, Б.Бат-Эрдэнэ, Батжаргал, Ганболд, Г.Мөнхцэцэг, Тэмүүлэн, Анандбазар, Цэрэнпунцаг, Өнөрболор, Болорчулуун нар барилга байгууламжийн төсөл, арга хэмжээний хөрөнгө оруулалтыг нэгдсэн жишиг зураг, төсвөөр гүйцэтгэх, хөдөө орон нутгийн иргэд, аж ахуйн нэгжийг дэмжиж, ойн хаягдал мод болон малын дайвар бүтээгдэхүүнийг ашиглаж баялаг бүтээх, үйлдвэр барихад дэмжлэг үзүүлэх, халамжийн хавтгайрсан бодлогод зарцуулж байгаа хөрөнгийг хөдөө аж ахуйн салбарт түлхүү зарцуулах, аялал жуулчлалын салбарыг бүсчлэн хөгжүүлэх, цөлжилт, уул уурхайн нөхөн сэргээлт, гүний болон гадаргын усны ашиглалтын асуудалд анхаарах гэсэн асуудлын хүрээнд санал хэлсэн болно. Хэлэлцүүлгийн явцад Улсын Их Хурлын гишүүдээс зарчмын зөрүүтэй санал гараагүй болно.
 
Байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.
 
Б.Жавхлан: Тэмүүлэн гишүүнд баярлалаа.
 
3.Боловсрол, соёл, шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Ганибалын Амартүвшин танилцуулна. Амартүвшин гишүүний микрофоныг өгье.
 
Г.Амартүвшин: Төсвийн байнгын хорооны дарга, эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурал 2020 оны 10 дугаар сарын 16-ны өдрийн нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр Байнгын хороодод шилжүүлсэн билээ.
 
Боловсрол, соёл, шинжлэх ухаан, спортын байнгын хороо 2020 оны 10 дугаар сарын 28-ны өдрийн хуралдаанаараа хоёр дахь хэлэлцүүлгийг хийлээ. Байнгын хорооны хуралдаанд хуулийн төслийг Сангийн сайд Ч.Хүрэлбаатар, аудитын дүгнэлтийг Монгол Улсын Ерөнхий аудиторын орлогч С.Бүрэнбат танилцуулж, Байнгын хорооны гишүүд хуулийн төсөлтэй холбоотойгоор хууль санаачлагч болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагч нараас асуулт асууж, үг хэллээ.
 
Байнгын хорооны хуралдаанаар хуулийн төслүүдийн хоёр дахь хэлэлцүүлгийг явуулах үеэр хүүхэд харах үйлчилгээний талаар, цэцэрлэгийн хүүхдийн хоолны зардлыг эцэг, эхээс гаргуулахад хууль зүйн үндэслэлтэй эсэх талаар, Хүүхэд хөгжил хөтөлбөр төслийг хэзээнээс хэрэгжүүлэх, санхүүжилтийг хэрхэн шийдвэрлэх талаар Засгийн газрын гэрээгээр гадаадад суралцагчдын тэтгэлгийн санхүүжилтийн талаар, Монгол судлалын үйл ажиллагааг хэрхэн дэмжих талаар, их сургуулиудыг ямар шалгуураар хэрхэн эрэмбэлэх гэж байгаа талаар, ерөнхий боловсролын сургуулийн багш нарын цалингийн сан яагаад буурсан талаар, төрийн болон төрийн бус өмчийн сургууль, цэцэрлэгт улсын төсвөөс өгч байгаа урсгал зардлын зарцуулалтын талаар эдгээр байгууллага татвар, нийгмийн даатгалын шимтгэл төлдөг эсэх талаар тус тус асуулт асууж, хариулт авлаа.
 
Байнгын хороо хуралдаанаараа дээрх хуулийн төсөлтэй холбогдуулан ажлын хэсгээс гаргасан зарчмын зөрүүтэй саналуудыг нэг бүрчлэн хэлэлцэж, санал хураалт явуулсан бөгөөд Улсын Их Хурлын гишүүн Ч.Ундрам 2021 оны төсвийн тухай хуулийн төслийн 12.1.1-ийн 233-т Хөдөө аж ахуй, биотехнологи их сургуулийн гадна хашаа захиргааны барилгад тусгагдсан 800 сая төгрөгийг хасаж төсөлд Сэлэнгэ, Шаамар сумын сургуулийн их засварт 373.8 сая төгрөг, Сэлэнгэ, Мандал 1 дүгээр сургуулийн засварт 323.9 сая төгрөг, Сэлэнгэ, Манал, Хэрх тосгоны сургуулийн дотуур байрны дээврийн засварт 102.2 сая төгрөгийг нэмж тусгах, Улсын Их Хурлын гишүүн Баатарбилэг 2021 оны төсвийн тухай хуулийн төслийн Соёлын сайдын багц дахь Монгол судлалын үйл ажиллагааг дэмжих 346 сая төгрөгийг хасаж Боловсролын сайдын багц дахь төсвийг 346 сая төгрөгөөр нэмэгдүүлэх санал гаргасныг хуралдаанд оролцсон гишүүдийн олонх дэмжсэн бөгөөд Улсын Их Хурлын гишүүн Ц.Мөнхцэцэг 2021 оны төсвийн тухай хуулийн төслийн 13.1.1.5-д Байгалийн тухай барилга санхүүжих дүнг 2 тэрбумаар бууруулж төсөлд 13.1.1.48-д Монгол үндэсний археологи угсаатны зүйл музей, лабораторийн барилга хугацаа 2021-2023 оны төсөвт өртөг 30 тэрбум, санхүүжих дүн 2 тэрбум гэсэн төсөл арга хэмжээг нэмж тусгах санал гаргасан нь олонхын дэмжлэг авсангүй.
 
Зарчмын зөрүүтэй санал нь хөгжлийн болон үндэсний аюулгүй байдлын бодлогод нийцсэн байх, Засгийн газраас өргөн мэдүүлсэн төсвийн зарлагын бодлогод алдагдлын дүнг нэмэгдүүлээгүй байх Төсвийн тухай хуулийн 6.2.6, 29.3, 29.4-т нийцсэн байх шаардлагуудыг хангасан болно.
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн талаарх Байнгын хорооны санал, дүгнэлт, зарчмын зөрүүтэй саналын томьёоллыг Төсвийн байнгын хороонд хүргүүлэхээр шийдвэрлэв.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Боловсрол, соёл, шинжлэх ухаан, спортын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Б.Жавхлан: Амартүвшин гишүүнд баярлалаа.
 
4.Ёс зүй, сахилга хариуцлагын байнгын хорооны санал, дүгнэлтийг Улсын Их Хурлын гишүүн Хавдесламын Баделхан гишүүн танилцуулна. Баделхан гишүүний микрофоныг өгье.
 
Х.Баделхан: Төсвийн байнгын хорооны дарга, эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг Улсын Их Хурал 2020 оны 10 дугаар сарын 16-ны өдрийн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр Байнгын хороонд шилжүүлсэн билээ.
 
Ёс зүй, сахилга хариуцлагын байнгын хороо 2020 оны 10 дугаар сарын 28-ны өдрийн хуралдаанаараа дээрх хуулийн төслүүдийн хоёр дахь хэлэлцүүлгийг явууллаа. Байнгын хорооны хуралдаанаар хуулийн төслүүдийн хоёр дахь хэлэлцүүлгийг явуулах үеэр төсвийн төсөөллүүдийн танилцуулга, аудитын дүгнэлттэй холбогдуулан Улсын Их Хурлын гишүүн Баделхан Цахим Монгол хөтөлбөртэй уялдуулан төрийн албаны бүх төрлийн шалгалт болон төрийн худалдан авах ажиллагааг цахимжуулах, Улсын Их Хурлын гишүүн Бямбацогт Төрийн албаны тухай хуулийн хэрэгжилт хангалтгүй, төрийн албан хаагчдын ёс зүй, сахилга хариуцлага, мэдлэг, ур чадвар дээшлэхгүй байгаа шалтгаан, Засгийн газрын үйл ажиллагааны хөтөлбөр, Монгол Улсыг хөгжүүлэх үндсэн чиглэлд тусгасан зорилтуудаас хэрэгжүүлж эхэлсэн эсэх, Б.Баярсайхан орон нутагт төрийн албан хаагчдын улс төрждөг зөрчлийг арилгах, сургалт зохион байгуулах, хариуцлага тооцдог байх, мэргэшсэн чадварлаг, тогтвортой, шударга болгох, өөрчлөлт шинэчлэлт хийх, төрийн алба цахим хэлбэрт шилжиж байгаатай уялдуулан зардал, орон тоог бууруулах бодлого, зорилтуудыг хэрэгжүүлэх, Улсын Их Хурлын гишүүн Бейсен Эрүүл мэндийн даатгалын сангийн үйл ажиллагаатай холбогдуулан хөнгөлөлттэй эмийн жагсаалтад нэг төрлийн үйлчилгээтэй эм өөр нэршлээр олон удаа давхарддаг, олон улсын нэршлээрээ ордоггүй байдлыг анхаарах, эмийн нэршлийн үйлчилгээ, найрлагыг сайн судлах, Улсын Их Хурлын гишүүн Адьшаа төрийн тусгай болон төрийн өндөр албан тушаалтны томилгоо, ажлын байрны тодорхойлолтыг томилогдох хүнд нь тааруулан баталдаг байдал, сонгон шалгаруулалтыг ил тод, шударга болгох, цагдаа, тагнуул, хүчний байгууллагуудын албан хаагчдын ёс зүй, ажлын хариуцлагыг сайжруулах, Улсын Их Хурлын гишүүн Л.Энх-Амгалан Төрийн албаны хуулийг хэрэгжүүлэх, шинэчлэл хийхэд төсөв, санхүүгийн эх үүсвэрийг ямар хэлбэрээр шийдвэрлэхээр төлөвлөж байгаа, төрд хохирол учруулсан албан тушаалтанд хариуцлага тооцох заалт яагаад хэрэгжихгүй байгаа зэрэг асуудлуудаар асуулт асууж, хариулт авлаа.
 
Түүнчлэн Байнгын хорооны дарга Бат-Эрдэнэ Төрийн албаны зөвлөл, төрийн албан хаагчдын нэн тэргүүнд анхаарч ажиллах ёстой тулгамдаж буй олон чухал, чухал асуудлуудыг хуралдаанд оролцсон гишүүд асуусныг анхаарах, Улсын Их Хурлын 11 Байнгын хороодоос Ёс зүй, сахилга хариуцлагын байнгын хороонд зургаан Байнгын хорооны дарга, Улсын Их Хуралд олон удаа сонгогдсон, төрийн албанд олон жил ажилласан хариуцлагатай ажил хийж байсан Улсын Их Хурлын гишүүдтэй байнгын хороо хариуцлага, сахилга, дэг журам, ёс журмыг манлайлж ажиллах, Төрийн албаны хуулийн хэрэгжилтийг хангуулах, төрийн албыг төлөвшүүлэх, дурдагдсан зөрчил дутагдлыг засах, залруулах талаар идэвх санаачилгатай ажиллах, төрийн албаа улс төрийн намуудын нөлөөнөөс ангид байх зарчмыг хатуу баримтлах, төрийн албаны хүнд суртал, авлигын хэрэг, зөрчилд холбогдох байдлыг арилгах, бодлогын баримт бичгүүдэд тусгагдсан зорилтуудыг биелүүлэхийн төлөө ажиллах шаардлага тулгарч байгааг цохон тэмдэглэлээ.
 
Байнгын хорооны хэлэлцүүлгийн үед хуулийн төслүүдийн талаар хуралдаанд оролцсон гишүүдээс зарчмын зөрүүтэй саналын томьёолол гараагүй болно. Тус Байнгын хорооноос Монгол Улсын Их Хурлын чуулганы хуралдааны дэгийн тухай хуульд заасны дагуу санал, дүгнэлтээ Төсвийн байнгын хороонд хүргүүлэхээр тогтсон болно.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Ёс зүй, сахилга хариуцлагын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.
 
Б.Жавхлан: Баделхан гишүүнд баярлалаа.
 
5.Инновац, цахим бодлогын байнгын хорооны санал, дүгнэлтийг Улсын Их Хурлын гишүүн Ганибалын Амартүвшин танилцуулна. Амартүвшин гишүүний микрофоныг өгье.
 
Г.Амартүвшин: Байнгын хорооны дарга, эрхэм гишүүд ээ,
 
Монгол Улсын Засгийн гараас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурал 2020 оны 10 дугаар сарын 16-ны өдрийн нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.
 
Инновац, цахим бодлогын байнгын хороо 2020 оны 10 дугаар сарын 28-ны өдрийн хуралдаанаараа уг хуулийн төслүүдийн хоёр дахь хэлэлцүүлгийг хийлээ. Байнгын хорооны хуралдаанаар хуулийн төслүүдийн хоёр дахь хэлэлцүүлгийг явуулах үеэр Улсын Их Хурлын гишүүн Ц.Сэргэлэн 2021 онд ашиглалтад орох барилгын ажлуудад тулгарсан төсвийн зохицуулалтын талаар, Улсын Их Хурлын гишүүн Ж.Чинбүрэн эрүүл мэндийн салбарын цахим шилжилтийн талаар, Улсын Их Хурлын гишүүн Т.Доржханд Инновац, технологийн газрын төсвийн зарцуулалтын талаар, Улсын Их Хурлын гишүүн Г.Амартүвшин Үндэсний дата төвийн тоног төхөөрөмж, төрийн худалдан авалт, гарааны бизнес эрхлэгчдийг дэмжих талаар, Улсын Их Хурлын гишүүн Н.Учрал Харилцаа холбоо, мэдээлэл, технологийн газрын төсөв үйл ажиллагаа явуулахад хүндрэл байгаа эсэх, мөн Засгийн газраас цахим шилжилттэй холбоотой боловсруулж байгаа хуулийн төслүүд төр, хувийн хэвшлийн түншлэлийн талаар, Улсын Их Хурлын гишүүн Б.Саранчимэг цахим шилжилттэй холбоотой хуулийн төслүүдийн боловсруулалтын явцын талаар, Улсын Их Хурлын гишүүн Ц.Мөнхцэцэг боловсролын салбар дахь цахим шилжилтийн талаар, Улсын Их Хурлын гишүүн Х.Ганхуяг цахим шилжилт, аудитын дүгнэлт төсвийн хэмнэлтийн талаар тус тус асуулт асууж, хариулт авч санал хэлсэн болно.
 
Байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Инновац, цахим бодлогын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Б.Жавхлан: Амартүвшин гишүүнд баярлалаа.
 
6.Нийгмийн бодлогын байнгын хорооны санал, дүгнэлтийг Улсын Их Хурлын гишүүн Сайнхүүгийн Ганбаатар танилцуулна. Ганбаатар гишүүний микрофоныг өгье.
 
С.Ганбаатар: Төсвийн байнгын хорооны дарга, эрхэм гишүүд ээ,
 
Монгол Улсын Засгийн газраас Улсын Их Хуралд 2020 оны 9 дүгээр сарын 30-ны өдөр өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурал 2020 оны 10 дугаар сарын 16-ны өдрийн нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.
 
Тус Байнгын хороо 2020 оны 10 дугаар сарын 27-ны өдрийн хуралдаанаараа дээрх хуулийн төслүүдийн хоёр дахь хэлэлцүүлгийг хийж дараах санал, дүгнэлтийг та бүхэнд танилцуулж байна. Хуралдаанаар Улсын Их Хурлын гишүүн С.Чинзориг Хөдөлмөр эрхлэлтийг дэмжих сангийн зарцуулалт, эрүүл мэндийн анхан шатны тусламж үйлчилгээний санхүүжилтийн талаар, Улсын Их Хурлын гишүүн Мөнх-Оргил 2021 онд өрхийн эрүүл мэндийн төвийн үйл ажиллагааг сайжруулах шаардлагатай бөгөөд Сүхбаатар дүүргийн нэгдсэн эмнэлгийн барилгын асуудлыг шийдвэрлүүлэх талаар, Улсын Их Хурлын гишүүн Жавхлан 2021 онд хийгдэх эрүүл мэндийн салбарын шинэчлэлийн асуудлаар, Улсын Их Хурлын гишүүн Энх-Амгалан эрүүл мэндийн даатгалын санхүүжилтийн талаар, Улсын Их Хурлын гишүүн Чинбүрэн Мэргэжлийн сургалт, үйлдвэрлэлийн төвд сувилагч бэлтгэх асуудлаар, Улсын Их Хурлын гишүүн Баярсайхан хүний хөгжлийн цогц бодлогын асуудлаар, Улсын Их Хурлын гишүүн Сандаг-Очир, Оюунчимэг нар Гэр бүл, хүүхэд, залуучуудын хөгжлийн газрын төсөв хөрөнгийг оновчтой зарцуулах талаар, Улсын Их Хурлын гишүүн Ундрам хөгжлийн бэрхшээлтэй иргэдийн хөдөлмөр эрхлэлтийн талаар, Улсын Их Хурлын гишүүн Булгантуяа тусгай хэрэгцээт сургууль болон харааны бэрхшээлтэй хүүхдүүдийн асуудлаар асуулт асууж, хариулт авсан болно.
 
Улсын Их Хурлын гишүүн Чинбүрэн Сүхбаатар аймгийн Баруун-Урт сумын гурван эрүүл мэндийн төвийн дунд 2 тэрбумын төсөл өртөг бүхий нэг эрүүл мэндийн төв барихад 2021 онд 200 сая төгрөгийг суулгаж тухайн санхүүжилтийг төслийн 18.1.3-т заасан Баянхонгор аймгийн амбулаторийн барилгын санхүүжилтээс хасах гэсэн санал гаргасныг хуралдаанд оролцсон гишүүдийн 57.1 хувийн саналаар дэмжлээ. Мөн Улсын Их Хурлын гишүүн Бейсен, Жаргалмаа нараас 17 тэрбум төгрөгийн төсөвт өртөг бүхий Геронтологийн төвийн барилгын гүйцэтгэлийн ажилд 2021 онд 1.7 тэрбумыг суулгаж, тухайн санхүүжилтийг гадаадын зээл тусламжийн хөрөнгө оруулалтын зардлаас бууруулах гэсэн санал гаргасныг хуралдаанд оролцсон гишүүдийн 71.4 хувийн саналаар дэмжсэн болно.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Нийгмийн бодлогын байнгын хорооноос гаргасан санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг хүсье. Анхаарал тавьсанд баярлалаа. Нийгмийн бодлогын байнгын хорооны дарга Оюунчимэг.
 
Б.Жавхлан: Ганбаатар гишүүнд баярлалаа.
 
7.Төрийн байгуулалтын байнгын хорооны санал, дүгнэлтийг Улсын Их Хурлын гишүүн Дуламдоржийн Тогтохсүрэн танилцуулна. Тогтохсүрэн гишүүний микрофоныг өгье.
 
Д.Тогтохсүрэн: Төсвийн байнгын хорооны дарга, эрхэм гишүүд ээ,
 
Монгол Улсын Засгийн газраас Улсын Их Хуралд 2020 оны 9 дүгээр сарын 30-ны өдөр өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурал 2020 оны 10 дугаар сарын 16-ны өдрийн нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр холбогдох Байнгын хороодод шилжүүлсэн.
 
Төрийн байгуулалтын байнгын хороо уг хуулийн төслүүдийн хоёр дахь хэлэлцүүлгийг 2020 оны 10 дугаар сарын 28-ны өдрийн хуралдаанаараа явууллаа. Байнгын хорооны хуралдаанаар төслүүдийн хоёр дахь хэлэлцүүлгийг явуулах үед хууль санаачлагчийн танилцуулгатай холбогдуулан Улсын Их Хурлын гишүүн Ж.Ганбаатар гаалийн шинэчлэлийн хүрээнд хийгдэж буй үйл ажиллагаа, төсөвт төвлөрүүлж буй орлого, Үндэсний аудитын газрын Монгол Улсын 2021 оны нэгдсэн төвийн төслийн талаарх дүгнэлт хангалтгүй байгаа тул цаашид анхаарч ажиллах талаар, Улсын Их Хурлын гишүүн Л.Энх-Амгалан Монгол Улсын Засгийн газрын 2020-2024 оны үйл ажиллагааны хөтөлбөрт туссан цахим засаглалын тогтолцоог боловсронгуй болгох, төрийн албаны хүний нөөцийн чадавх, технологийн дэд бүтэц, төрийн цахим үйлчилгээний нэгдсэн бодлого төлөвлөлттэй хөгжүүлэх, цахим засаглалд шилжихэд хэдий хэмжээний төсөв хөрөнгө шаардлагатай, үүнээс 2021 онд нэгдсэн төсөвт туссан хөрөнгө оруулалтуудын талаар, Улсын Их Хурлын гишүүн Ж.Мөнхбат төрийн үйлчилгээг цахим болгоход хийгдэж буй төсөл, арга хэмжээ, Төрийн ордны барилга байгууламжийг ашиглалт, шинэчлэлтийн талаар төсөл санаачлагч болон Байнгын хорооны эрхлэх асуудлын хүрээнд харьяалагддаг төсвийн ерөнхийлөн захирагч нараас асуулт асууж, хариулт авч санал бодлоо илэрхийллээ.
 
Хэлэлцүүлгийн явцад Улсын Их Хурлын гишүүд хуулийн төслүүдийн талаар зарчмын зөрүүтэй санал гаргаагүй болно.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье. Баярлалаа.
 
Б.Жавхлан: Тогтохсүрэн гишүүнд баярлалаа.
 
8.Үйлдвэржилтийн бодлогын байнгын хорооны санал, дүгнэлтийг Улсын Их Хурлын гишүүн Ганзоригийн Тэмүүлэн танилцуулна. Тэмүүлэн гишүүний микрофоныг өгье.
 
Г.Тэмүүлэн: Байнгын хорооны эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг Улсын Их Хурал 2020 оны 10 дугаар сарын 16-ны өдрийн нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.
 
Үйлдвэржилтийн бодлогын байнгын хороо 2020 оны 10 дугаар сарын 29-ний өдрийн хуралдаанаараа уг хуулийн төслүүдийн хоёр дахь хэлэлцүүлгийг хийлээ. Байнгын хорооны хуралдаанаар төслүүдийн хоёр дахь хэлэлцүүлгийг явуулах үед Улсын Их Хурлын гишүүд Монгол Улсын 2021 оны төсвийн тухай хуульд хийсэн аудитын дүгнэлт болон төсөл санаачлагчийн илтгэлтэй холбогдуулан Ерөнхий аудитор, Засгийн газрын гишүүдээс асуулт асууж, хариулт авсан бөгөөд Улсын Их Хурлын гишүүн Наранбаатарын гаргасан Өмнөговь аймгийн Даланзадгад сумын сэргээн засах эмнэлгийн 40 ортой барилга гэснийг Өмнөговь аймгийн Баян-Овоо сумын төрийн албан хаагчдын 14 айлын орон сууцны барилгад гэж өөрчлөх саналыг хуралдаанд оролцсон гишүүдийн олонх нь дэмжсэн.
 
Улсын Их Хурлын гишүүн Цогтгэрэл Үндэсний урлагийн их театрын барилгын санхүүжилтээс 5 тэрбумыг хасаж аймаг бүрд ложистикийн төв, техникийн эдийн засгийн үндэслэлтэй зураг төсөвт 250 сая төгрөг гэж нэмэх санал гаргасныг хуралдаанд оролцсон гишүүдийн олонх нь дэмжээгүй болно.
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн талаарх Байнгын хорооны санал, дүгнэлт, зарчмын зөрүүтэй саналын томьёоллыг Төсвийн байнгын хороонд хүргүүлэхээр шийдвэрлэв.
 
Төсвийн байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хийсэн талаарх Үйлдвэржилтийн бодлогын байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Баярлалаа.
 
Б.Жавхлан: Тэмүүлэн гишүүнд баярлалаа.
 
9.Хууль зүйн байнгын хорооны санал, дүгнэлтийг Улсын Их Хурлын гишүүн Бөхчулууны Пүрэвдорж танилцуулна. Пүрэвдорж гишүүний микрофоныг өгье.
 
Б.Пүрэвдорж: Төсвийн байнгын хорооны дарга, эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг 2020 оны 10 дугаар сарын 16-ны өдрийн чуулганы нэгдсэн хуралдаанаар хэлэлцэж, Байнгын хороодод шилжүүлсэн.
 
Байнгын хороо 10 сарын 28-ны өдөр хэлэлцүүлэг явууллаа. Байнгын хорооны хуралдаанаар төслүүдийг хэлэлцэх үед Улсын Их Хурлын гишүүн Ц.Сэргэлэн Хил хамгаалах ерөнхий газрын автомашины шинэчлэлийн асуудлаар, Улсын Их Хурлын гишүүн Ц.Мөнхцэцэг гэмт хэргээс урьдчилан сэргийлэх, тэр дундаа зам тээвэр, хүүхдийн хүчирхийллийн гэмт хэргээс урьдчилан сэргийлэх асуудал төсөвт хэрхэн туссан талаар, Улсын Их Хурлын гишүүн Б.Пүрэвдорж хөрөнгө оруулалтын зардлыг бууруулж, албан хаагчдын цалин хөлс болон нэмэгдэл урамшууллын зардлыг нэмэгдүүлэх тухай, Улсын Их Хурлын гишүүн Б.Энхбаяр хуулийн байгууллагын хүний нөөц, тэдгээрийг чадавхжуулах асуудал дээр хэрхэн анхаарч байгаа талаар, Раднаасэд хорихоос өөр төрлийн ял эдлүүлэх ажиллагаанд цахим гав нэвтрүүлэх асуудлыг Солонгосын Эгзим банкны төслөөр санхүүжүүлэхээр шийдвэрлэсэн хэдий ч 2021 оны төсвөөс санхүүжүүлэхээр тусгасан тухай, Улсын Их Хурлын гишүүн Б.Энх-Амгалан 2021 онд гадаад, дотоодын их, дээд сургуулийг төгсөх батлан хамгаалах салбарын 570 сонсогчийн цалин хөлсний асуудлаар, Улсын Их Хурлын гишүүн С.Одонтуяа Цагаатгах ажлыг удирдан зохион байгуулах улсын комиссоос хилс хэрэгт хэлмэгдэгчдэд олгох нөхөн олговрыг 2021 оны төсвөөс хассан талаар, Улсын Их Хурлын гишүүн Б.Дэлгэрсайхан гэмт хэргийн гаралт ихтэй газруудыг бүрэн камержуулах асуудал төсөвт хэрхэн туссан тухай, Улсын Их Хурлын гишүүн Ж.Сүхбаатар аль ч шатны шүүхийн барилга байгууламж шүүн таслах ажиллагаа явуулах шаардлага хангахгүй байгаа тул энэ талаар төсвийн төсөлд тусгах боломжтой эсэх талаар, Улсын Их Хурлын гишүүн Сандаг-Очир Хууль зүйн байнгын хорооны эрхлэх асуудлын хүрээнд хамаарах байгууллагуудын нийт төсөв Монгол Улсын 2021 оны төсвийн хэдэн хувийг эзэлж байгаа талаар, Улсын Их Хурлын гишүүн Н.Алтанхуяг Авлигатай тэмцэх газар эдийн засгийн үнэлгээ, шинжилгээ хийлгэхэд хэдэн төгрөг зарцуулдаг тухай болон нийслэлийн Хан-Уул дүүрэгт эхлүүлсэн Шүүхийн цогцолбор барилгын асуудлаар, Улсын Их Хурлын гишүүн С.Бямбацогт “Алсын хараа 2050” Монгол Улсын урт хугацааны хөгжлийн бодлого, Монгол Улсыг хөгжүүлэх таван жилийн үндсэн чиглэл болон Монгол Улсын Засгийн газрын 2020-2024 оны үйл ажиллагааны хөтөлбөр зэрэг томоохон хөгжлийн бодлого, төлөвлөлтийн баримт бичгүүдэд туссан зорилт, арга хэмжээтэй хууль зүйн салбарын төсөв хэрхэн уялдаж байгаа тухай, дээр зорилт, арга хэмжээг санхүүжүүлэхэд тухайн төсөв хангалттай эсэх талаар, түүнчлэн Улсын Их Хурал 2020 оны 5 сарын 1-ний өдөр Төрийн аудитын тухай хуулийн шинэчилсэн найруулгыг баталж төрийн аудитын байгууллагын эдийн засгийн баталгааг хангасан бөгөөд тус хуулийн 40 дүгээр зүйлд Улсын Их Хурлын Төсвийн байнгын хороогоор хянагдсан төрийн аудитын байгууллагын төсвийн төслийг бууруулахгүйгээр Засгийн газар Улсын Их Хуралд өргөн мэдүүлнэ гэж заасныг зөрчин 2021 оны төсвийн төсөлд аудитын байгууллагын төсвийг 29 хувиар бууруулж оруулж ирсэн асуудлыг тус тус асууж, хариулт авсан болно. Улсын Их Хурлын гишүүн Ц.Сандаг-Очир Цагаатгах ажлыг удирдан зохион байгуулах комиссын төсөвт хилс хэрэгт хэлмэгдэгчдэд олгох нөхөн олговрыг нэмж тусгуулах асуудлыг дэмжиж байгаа талаар саналаа илэрхийлсэн болно.
 
Хуулийн төслүүдийн хэлэлцүүлгийн үед Монгол Улсын Их Хурлын тухай хуулийн 8 дугаар зүйлийн 8.1.5-д заасан бүрэн эрхийнхээ хүрээнд Улсын Их Хурлын гишүүн Б.Пүрэвдорж Ерөнхий прокурорын газрын харьяа байгууллагуудын конторын барилгын төсвийг 1 тэрбум 32 сая төгрөгөөр бууруулж, энэ эх үүсвэрээр 10 жилийн хугацаанд хөрөнгө оруулалт хийгдээгүй Гадаадын иргэн, харьяатын газрын Ховд аймгийн Жаргалант суман дахь баруун бүсийн газрын албаны барилга байгууламжийг санхүүжүүлэх гэсэн төсөл, арга хэмжээг нэмж тусгах, Улсын Их Хурлын гишүүн Б.Энхбаяр, Н.Алтанхуяг нар Прокурорын газрын барилгын ажилд төсөвлөгдсөн 3 тэрбум 269.3 сая төгрөгийг хасаж, шүүгчийг ажиллах, иргэдийг үйлчлүүлэх нөхцөл боломжоор хангах үүднээс Хан-Уул дүүрэгт шүүхийн барилга байгууламжийг барих арга хэмжээг санхүүжүүлэх гэсэн зарчмын зөрүүтэй санал тус тус гаргасныг хуралдаанд оролцсон гишүүдийн олонх дэмжсэн.
Хууль зүйн байнгын хороо зарчмын зөрүүтэй санал болон хуулийн төслүүдийг хэлэлцсэн талаарх Хууль зүйн байнгын хорооны санал, дүгнэлтээ Төсвийн байнгын хороонд хүргүүлэхээр тогтсон.
 
Байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Хууль зүйн байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Б.Жавхлан: Пүрэвдорж гишүүнд баярлалаа.
 
10.Эдийн засгийн байнгын хорооны санал, дүгнэлтийг Улсын Их Хурлын гишүүн Болдын Жавхлан уншиж танилцуулна.
 
Б.Жавхлан: Монгол Улсын Засгийн газраас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг 2020 оны 10 дугаар сарын 16-ны өдрийн чуулганы нэгдсэн хуралдаанаар хэлэлцэж, төслүүдийг хоёр дахь хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ.
 
Эдийн засгийн байнгын хороо 10 дугаар сарын 27-ны өдрийн хуралдаанаараа уг хуулийн төслүүдийн хоёр дахь хэлэлцүүлгийг хийлээ. Байнгын хорооны хуралдаанаар төслүүдийн хоёр дахь хэлэлцүүлгийг явуулах үеэр Улсын Их Хурлын гишүүд Монгол Улсын 2021 оны төсвийн тухай хуульд хийсэн аудитын дүгнэлт болон төсөл санаачлагчийн илтгэлтэй холбогдуулан Ерөнхий аудитор, Засгийн газрын гишүүдээс асуулт асууж, хариулт авсан бөгөөд Улсын Их Хурлын гишүүн Ж.Бат-Эрдэнэ, Д.Бат-Эрдэнэ, Х.Болорчулуун, Б.Энхбаяр нар төсвийн хуваарилалтыг хийхдээ шударга ёсны зарчмыг баримталж, тэгш хүртээмжтэй хуваарилах, Улсын Их Хурлын гишүүн Ж.Ганбаатар, Х.Булгантуяа нар төсвийн бодлогыг тодорхой нэг томоохон асуудлыг шийдвэрлэхэд чиглүүлэх талаар ирэх оны төсөвт суулгах зэрэг санал хэлсэн болно.
 
Байнгын хорооны хэлэлцүүлгийн үед хуулийн төслүүдийн талаар хуралдаанд оролцсон гишүүдээс зарчмын зөрүүтэй саналын томьёолол гараагүй болно.
 
Байнгын хорооны эрхэм гишүүд ээ,
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье.
 
11.Төсвийн зарлагын хяналтын дэд хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Бөхчулууны Пүрэвдорж танилцуулна. Пүрэвдорж гишүүний микрофоныг өгье.
Б.Пүрэвдорж: Байнгын хорооны дарга, эрхэм гишүүд ээ,
 
Монгол Улсын Засгийн газраас 2020 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн нэг дэх хэлэлцүүлгийг 2020 оны 10 дугаар сарын 16-ны өдрийн чуулганы нэгдсэн хуралдаанаар хэлэлцээд хоёр дахь хэлэлцүүлэгт бэлтгүүлэхээр Улсын Их Хурлын бүх Байнгын хороод болон Төсвийн зарлагын хяналтын дэд хороонд шилжүүлсэн.
 
Төсвийн зарлагын хяналтын дэд хороо 10 сарын 30-ны өдрийн хуралдаанаараа дээрх хуулийн төслүүдийг хэлэлцэж дараах санал, дүгнэлтийг гаргаж та бүхэнд танилцуулж байна.
 
Монгол Улсын 2021 оны нэгдсэн төсөлд нийт орлого ба тусламжийн дүнг 13.1 их наяд төгрөг, тэнцвэржүүлсэн орлого ба тусламжийн дүнг 11.8 их наяд төгрөг байхаар төлөвлөснөөс 91.2 хувийг татварын орлогоос, 8.8 хувийг татварын бус орлогоос бүрдүүлэхээр тооцжээ. Төсвийн тэнцвэржүүлсэн орлогыг 2019 оны төсвийн гүйцэтгэлээс 892 тэрбум төгрөгөөр, 2020 оны төсвийн тодотгосон дүнгээс 66.9 тэрбум төгрөгөөр тус тус нэмэгдүүлэхээр төсвийн төсөлд тусгасан нь гадаад хүчин зүйлийн нөлөөллөөр төсвийн орлогын гүйцэтгэлд эрсдэл үүсэж болзошгүй нөхцөл байдалд байна.
 
Нэгдсэн төсвийн 2021 оны нийт зарлага ба цэвэр зээлийн дүнг 13.9 их наяд төгрөгөөр төлөвлөсөн нь 2020 оны тодотгосон төсвөөс 625.9 тэрбум төгрөгөөр буюу 4.3 хувиар бууруулсан бөгөөд нийт зарлагын 76 хувийг нь урсгал зардал, 24 хувь нь хөрөнгийн зардал эзэлж байна. Нэгдсэн төсвийн тэнцвэржүүлсэн тэнцлийг 2021 онд 2.2 их наяд төгрөгийн алдагдалтай буюу дотоодын нийт бүтээгдэхүүний 5.1 хувьтай тэнцэхээр төлөвлөснөөс 1.9 их наяд төгрөг нь улсын төсвийн, 91.7 тэрбум төгрөг нь нийгмийн даатгалын сангийн, 150.7 тэрбум төгрөг нь эрүүл мэндийн даатгалын сангийн алдагдал байна.
 
2021 онд улсын төсвийн хөрөнгө оруулалтаар 21 төсвийн ерөнхийлөн захирагчийн төсвийн багцад 3.7 их наяд төгрөгийн төсөвт өртөгтэй 1.4 их наяд төгрөгийн 2021 онд санхүүжих дүнтэй хөрөнгө оруулалтыг 1031 төсөл, арга хэмжээ төлөвлөснөөс 37.7 хувь буюу 389 төсөл, арга хэмжээг шинээр, 62.3 хувь буюу 42 арга хэмжээг үргэлжлүүлэн хэрэгжүүлэхээр тооцсон байна.
 
Засгийн газрын өрийг 2021 оны эцэст 31.1 их наяд байхаар тооцсон нь 2020 оны хүлээгдэж буй дүнгээс 2.4 их наяд төгрөгөөр нэмэгдэхээр байгаагаас өрийн 12.2 хувь буюу 3.2 их наяд төгрөг нь дотоод өр, 84.4 хувь нь буюу 26.3 их наяд төгрөг нь гадаад өр, 3.1 хувь буюу 959.8 тэрбум төгрөг нь Засгийн газрын өрийн баталгаа, 2.3 хувь буюу 274.2 тэрбум төгрөг нь барих-шилжүүлэх концессын өр байна.
 
Төсвийн зарлагын хяналтын дэд хорооны хуралдаанд Улсын Их Хурлын гишүүн Х.Булгантуяа төсвийн хөрөнгө оруулалтын үр өгөөжийг Сангийн яам болон салбарын яамд хэрхэн тооцож байгаа, энэхүү аргачлалыг 2021 оны төсвийн төслийг боловсруулахад ашигласан эсэх талаар, Улсын Их Хурлын гишүүн Ж.Батжаргал төрийн өмчит аж ахуйн нэгжүүдийн ашигт ажиллагааг дээшлүүлэх, ашиглалтын хугацаа дуусаж актлагдсан төрийн өмчийн барилгуудын ашиглалтын талаар салбарын яамдаар судалгаа хийлгүүлж, дээрх барилгуудтай холбоотойгоор үүсэж байгаа тогтмол зардлуудыг багасгах, мөн төрийн аудитын байгууллагын дүгнэлтэд тусгагдсан төсвийн орлогыг 150 тэрбум төгрөгөөр нэмэгдүүлэх нь зүйтэй гэсэн саналыг гаргасан болно.
 
Улсын Их Хурлын гишүүн Б.Пүрэвдорж төсвийг хэлэлцэх явцдаа тодорхой урт хугацаандаа энэ төсвийн хуулиуд дээр арга хэмжээ авах нь зүйтэй байна. Өөрөөр хэлбэл, төсвийн нийт зарлагын 76 хувь нь урсгал зардал байна. Урсгал зардал хэт их байх нь татвар төлөгчдийн мөнгийг элсэнд ус хийж байгаа мэт урсгаж байгааг шүүмжилж, мөн төрийн албыг цомхтгох талаар арга хэмжээ авах, хоёрдугаарт нь төсвийн алдагдал бол ирэх дөрвөн жилийн туршид нийтдээ 10 их наяд төгрөг болох юм байна.
 
Энэ жил 4.8 их наяд төгрөгөөр төсвийн алдагдлыг баталсан. Ирэх жил 2.1 их наяд, 2022 онд 1.6 их наяд, 2023 онд 1.4 их наяд буюу 10 их наяд төгрөгөөр бид хойч үедээ өр тавьж байгааг, мөн түүнчлэн гуравдугаарт нь, Засгийн газрын өр 1990 оноос 2016 он хүртэл нийтдээ 26 жилийн туршид 4 тэрбум 785 сая долларын зээл авсан бол сүүлийн дөрөвхөн жилийн дотор 3 тэрбум 106 сая долларын зээл авч, энэ нь 26 жилийн авсан зээлийн 65 хувьтай тэнцэж байгаа юм. Зээл авч болно, тэрийгээ хамгийн гол нь баялаг бүтээх тэр салбар руу хийх хэрэгтэй. Дөрөвдүгээрт нь, халамж хавтгайрч байна. Халамжийн бодлогодоо тодорхой арга хэмжээ авах зайлшгүй шаардлага гарч ирж байна. Нийт 2 сая 650 мянган иргэн давхардсан тоогоор халамж авч байгаа нь энэ халамжийн бодлогоо эргэн харахгүй бол бид цаашдаа баялаг бүтээдэггүй, халамж өгдөг ийм орон болж байгаа талаар санал гаргаж, асуулт асууж хариулт авсан болно.
 
Дэд хорооны хуралдаанд Улсын Их Хурлын гшүүн Б.Пүрэвдорж 2021 оны төсвийн төсөлтэй холбогдуулан төсвийн сахилга бат, хариуцлагыг сайжруулах, төсвийн орлогыг нэмэгдүүлэх, зарлагыг бууруулах талаар дараах саналуудыг гаргасан болно. Үүнд:
 
Нэгдүгээрт, төсвийг улс төрчийн нүдээр харахаа больё. Рейтингээ өсгөдөг, дахин сонгогдох хэрэгсэл болгодгоо болих цаг болсон. Өөрөөр хэлбэл, Хэнтий аймгийн нэг сумын нэг баг буюу Бэрх тосгонд 25  тэрбум төгрөгийн хөрөнгө оруулалт энэ жил хийгдэж байгаа нь Булган аймгийнхаас 3 дахин их байгаа нь энэ нөхцөл байдлыг тодорхой харуулж байгаа. Тийм учраас улс төрчийн нүдээр төсөвт ханддагаа болихыг шаардаж байна, ирэх оны төсөв дээр.
 
Хоёрдугаарт, 32 их наяд төгрөгийн өртөг бүхий төрийн өмчийн компаниуд өнөөдөр төрийн өмчийн нэртэй боловч хувийн компани болж хувирсан байна. Ялангуяа төрөөс татаас авдаг төрийн өмчийн компаниудыг хувьчлах замаар энэ төсөв дарамт болох энэ зүйлийг эцэс болгоё гэдэг ийм саналыг гаргаж байна.
 
Гуравдугаарт, бидний хийж чаддаг дэд сайд, яам, агентлагийн газрын орлогч дарга нарыг цалингаасаа илүү зардалтай тэр дарга нарыг цомхотгох замаар энэ төсвийн зарлагыг хэмнэе.
 
Дөрөвдүгээрт, эрүүл мэнд, боловсрол, цагдаа, хилийн цэрэг, онцгой зэрэг байгууллагуудаас бусад төрийн байгууллагуудын урсгал зардлыг 20 хувиар танах төрийн аудитын байгууллагын дүгнэлт гарчихсан байгаа. Энийг ирэх оны төсөв дээр хэрэгжүүлье.
 
Тавдугаарт, цар тахлын үед эдийн засаг хүндрэлтэй байгаа энэ үед чухал ач холбогдолгүй музей, контор, багийн төв зэрэг онцгой шаардлагагүй нийт 149 хөрөнгө оруулалтад тусгагдаж байгаа 405 тэрбум төгрөгийг царцааж, үүнийгээ буцаагаад жижиг,  дунд үйлдвэрлэлийн санд өгч энэ баялаг бүтээдэг хүмүүстээ өгье гэсэн ийм саналуудыг гаргасан болно.
 
Төсвийн зарлагын хяналтын дэд хорооны санал, дүгнэлтийг та бүхэнд тараасан.
 
Байнгын хорооны эрхэм гишүүд ээ, 
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг явуулсан талаарх Төсвийн зарлагын хяналтын дэд хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
 
Б.Жавхлан: Төсвийн зарлагын хяналтын дэд хорооны санал, дүгнэлт үү, эсхүл Пүрэвдорж гишүүний өөрийнх нь санал, дүгнэлт үү? Дүгнэлт дээр чинь хурлын протокол бас байгаа шүү дээ. За, Пүрэвдорж гишүүн ямар ч байсан танилцууллаа. Баярлалаа.
 
Байнгын хороодын санал, дүгнэлтийг сонсож дууслаа.
 
Улсын Их Хурлын даргын 2020 оны 10 дугаар сарын 16, 19-ний өдрийн 40, 41 дүгээр захирамжаар Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл болон хамт өргөн мэдүүлсэн хуулийн төслийг хэлэлцүүлэгт бэлтгэх үүрэг бүхий ажлын хэсгийг байгуулсан.
 
Ажлын хэсгийн санал, дүгнэлтийг Улсын Их Хурлын гишүүн, ажлын хэсгийн ахлагч Болдын Жавхлан танилцуулна.
 
Б.Жавхлан: Байнгын хорооны эрхэм гишүүд ээ,
 
Улсын Их Хурлын даргын 2020 оны 40, 41 дүгээр захирамжаар Монгол Улсын 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай, Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсгийг Б.Жавхлан, Ш.Адьшаа, С.Амарсайхан, Г.Амартүвшин, Ц.Анандбазар, Х.Болорчулуун, Х.Булгантуяа С.Ганбаатар, Д.Ганбат, Ц.Даваасүрэн, Ж.Мөнхбат, М.Оюунчимэг, Г.Тэмүүлэн, Ч.Ундрам, С.Чинзориг нарын бүрэлдэхүүнтэйгээр байгуулсан.
 
Ажлын хэсэг Монгол Улсын 2020 оны төсвийн тодотголын төсөлтэй холбогдуулан Үндэсний аудитын газар, Төсвийн тогтвортой байдлын зөвлөлөөс ирүүлсэн дүгнэлт, зөвлөмж, тооцоололтой танилцаж, Сангийн яамнаас төсвийн төсөөллийн төслийн орлого, зарлагыг тооцсон үндэслэл, хөрөнгө оруулалтын төсөл, арга хэмжээний дэлгэрэнгүй судалгааг гаргуулан Эрүүл мэндийн яам, Үндэсний аудитын газар, Гаалийн ерөнхий газар, Татварын ерөнхий газар, Төрийн өмчийн бодлого, зохицуулалтын газар, Иргэний нисэхийн ерөнхий газар, Эрдэнэт төрийн өмчийн үйлдвэрийн газар, Эрдэнэс Монгол компани, Эрдэнэс Таван толгой компанийн үйл ажиллагаатай танилцлаа.
 
1.Улсын Их Хурлын Төсвийн байнгын хороо болон Төсвийн ажлын хэсэгт Монгол Улсын 2021 оны төсвийн төсөлтэй холбоотой асуудлаар Улсын Их Хурлын Байнгын хороод, Улсын Их Хурлын гишүүн, төрийн болон төрийн бус байгууллагаас албан бичгээр ирүүлсэн саналыг нэг бүрчлэн судлан үзээд дараах санал, дүгнэлтийг гарган та бүхэнд хүргүүлж, танилцуулж байгаа болно.
 
Засгийн газрын өргөн мэдүүлсэн төсвийн зарлагын болон алдагдлын хэмжээг нэмэгдүүлэхгүйгээр тодорхой төсөл хөтөлбөр, арга хэмжээний зардлыг нэмэгдүүлэхдээ мөн хэмжээгээр бууруулах зарчмыг баримтлан төсвийн тэнцэл сайжруулан орлого, зарлагын бүтцэд өөрчлөлт оруулах нь зүйтэй гэж үзсэн.
 
2.Төсвийн ерөнхийлөн захирагчдын багц дахь урсгал зардлын хэмжээг өнгөрсөн оны түвшинд нь барьж зарим төсвийн ерөнхийлөн захирагчдын хойшлуулж болох нэг удаагийн шинжтэй болон тээвэр шатахуун, томилолт, зочны зардал, нийгмийн халамжийн зардлыг тодорхой хувиар бууруулан эх үүсвэр гаргаж хууль тогтоомжийн дагуу урсгал зардал нь нэмэгдэх, үйл ажиллагаагаа хэвийн явуулахад хүндрэлтэй нөхцөл байдалтай байгаа зарим төсвийн ерөнхийлөн захирагчдын урсгал зардлыг тодорхой түвшинд нэмэгдүүлэхээр боллоо.
 
3.Хөрөнгө оруулалтын төсөл, арга хэмжээг эдийн засгийн үр өгөөж, нийгмийн ач холбогдлоор нь эрэмбэлж зарим үр ашиггүй, тухайн жилдээ 100 хувь гүйцэтгэх боломжгүй томоохон хөрөнгө оруулалтын төсөл, арга хэмжээний зардлыг бууруулах, хойшлуулах замаар нэмэлт эх үүсвэрийг бий болгож, зайлшгүй хэрэгжүүлэх шаардлагатай болон төсөлд нэмж тусгах төсөл, арга хэмжээний 2021 онд санхүүжих дүнг нэмэгдүүлэхээр санал бэлтгэлээ.
 
4.Улсын Их Хурлын гишүүд болон төсөвт байгууллагуудаас зардал бууруулах, эх үүсвэр нь тодорхойгүйгээр урсгал болон хөрөнгө оруулалтын зардал шууд нэмэгдүүлэхээр ирүүлсэн саналуудыг зарчмын зөрүүтэй саналын шаардлага хангахгүй тул санал  хураалгах боломжгүй гэж үзэж тодорхой төсөл, хөтөлбөрийн санхүүжих дүнг зохицуулалт хийх боломжтой хуульд нийцүүлэн ирүүлсэн саналуудыг судлан үзэж, зохицуулалтын хүрээнд бууруулсан дүнгээр нь холбогдох өөрчлөлт хийх нь зүйтэй гэж үзлээ.
 
5.Зарим төсөл, арга хэмжээний төсөвт өртөгт зайлшгүй өөрчлөлт оруулах шаардлагатай зураг, төсвийн магадлал хийгдсэн 2021 онд санхүүжих дүнд өөрчлөлт орохгүй төсөл, арга хэмжээний төсөвт өртгийг тодорхой түвшинд нэмэхээр шийдвэрлэлээ.
 
6.Ажлын хэсгээс Улсын Их Хурлын гишүүд, Байнгын хороо болон төрийн байгууллагуудаас гаргасан саналыг нэг бүрчлэн судлан үзээд зайлшгүй тусгах шаардлагатай төсөл, арга хэмжээний зардлыг ажлын хэсгийн бүртгэсэн зарчмын зөрүүтэй саналд тусгасан тул Улсын Их Хурлын бусад Байнгын хороод, Төсвийн зарлагын хяналтын дэд хорооны хуралдаан дээр гишүүдийн гаргасан зарчмын зөрүүтэй саналуудыг дэмжих шаардлагагүй гэж үзсэн.
 
7.Монгол Улсын 2021 оны төсвийн төсөл болон хамт өргөн мэдүүлсэн хуулийн төслийн дагуу дутуу зүйл, заалтын уялдааг хангах, бусад хуультай нэр томьёог нийцүүлэх, заалтын агуулга, утга санааг ойлгомжтой, энгийн болгох, хууль зүйн техникийн шаардлага хангуулах саналуудыг нэгтгэн найруулгын болон зарчмын зөрүүтэй саналын томьёолол бэлдэж та бүхэнд тараасан болно.
 
Байнгын хорооны дарга, эрхэм гишүүд ээ,
 
Монгол Улсын 2021 оны төсвийн тухай хууль баталсантай холбогдуулан Монгол Улсын Их Хурлын чуулганы хуралдааны дэгийн тухай хуулийн 72 дугаар зүйлд заасны дагуу дараах арга хэмжээг авч хэрэгжүүлэхийг Засгийн газарт даалгасан энэ Улсын Их Хурлын тогтоолын төслийг батлах нь зүйтэй гэж үзлээ.
 
1.Бүх шатны төсвийн ерөнхийлөн захирагч нарын төсвийн үр ашиг, сахилга бат, хариуцлагыг дээшлүүлэхэд хяналт тавьж төсвийн орлогоо нэмэгдүүлэх, зарцуулалтын үр ашгийг дээшлүүлэх арга хэмжээг хэрэгжүүлэх бүх салбарт төсвийн шинэчлэлийг эрчимжүүлэх.
 
2.Төсвийн ерөнхийлөн захирагчдын жилийн төсвийн гүйцэтгэл, үр дүнд хийсэн аудитын дүгнэлт, акт, албан шаардлага, зөвлөмжийн хэрэгжилтийг Засгийн газрын хуралдаанаар хэлэлцэн үүрэг чиглэл өгч, хэрэгжилтийг хангаж ажиллах.
 
3.Улсын хэмжээнд нүхэн жорлонтой байгаа нийт ерөнхий боловсролын сургууль, цэцэрлэгүүдийг үе шаттайгаар орчин үеийн ариун цэврийн байгууламжтай болгох асуудлыг 2020-2023 онд багтаан Эрдэнэт төрийн өмчийн үйлдвэрийн газраас санхүүжүүлэх хэрэгжүүлэх.
 
4.Нийгмийн халамжийн багцын хуулийн төслийг боловсруулж 2020 оны Улсын Их Хурлын намрын ээлжит чуулганы хугацаанд өргөн мэдүүлэх асуудлыг тогтоолын төсөлд тусгахаар шийдвэрлэлээ.
 
Байнгын хорооны эрхэм гишүүд ээ,
 
Монгол Улсын 2021 оны төсвийн төслийг хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсгээс гаргасан санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. Ажлын хэсгийн гишүүд.
 
Цайны завсарлага, 15 минут.
 
Б.Жавхлан: Хурлаа үргэлжлүүлье. Хууль санаачлагч болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагч нараас асуулт асуух гишүүд байна уу? Одонтуяа гишүүн нэг асуулт асуусан байгаа. Эрүүл мэндийн, нийгмийн даатгалын сангийн 2019, 2020 оны үлдэгдэл болон 2021 оны орлого, зарлагын төсөөллийн талаар тоо баримтууд, статистик сонсъё гэсэн. Батжаргал гишүүнээр тасаллаа. Түрүүн Одонтуяа гишүүн асуултаа асуусан байгаа. Ажлын хэсгээс Хүрэлбаатар сайд хариулъя. Хүрэлбаатар гишүүний микрофоныг өгье.
 
Ч.Хүрэлбаатар: Одонтуяа гишүүний асуултад хариулъя. Эрүүл мэндийн даатгалын сангийн үлдэгдэл бол 571 тэрбум байгаа, 2019 оныхоор. 2020 ондоо бид нар баланслуулчхаж байгаа юм. Тэгэхээр үлдэнэ гэсэн үг. 2021 онд дахиад орлого, зарлага тэнцүү гэж үзчхээр дахиад үлдэнэ гэсэн үг. 2020 онд 506 тэрбум, тодотголоор 496 юм байна шүү.
 
Ер нь эрүүл мэндийн даатгалын орлогыг бид нар бодитой гэж үзэж байгаа. Яагаад гэхээр үр дүнд суурилаад, гүйцэтгэлд суурилаад энэ ажил нь яваад эхлэнгүүт хүмүүсийн эрүүл мэндийн даатгалынхаа шимтгэлийг төлөх сонирхол улам нэмэгдэнэ гэж үзэж байгаа юм, бид нар. Ингээд төлөхөөр үр дүн нь бидэнд ирдэг юм байна гэж үзэхээрээ хамрагдалт нэлээд нэмэгдэнэ гэж.
 
Б.Жавхлан: Хүлээгдэж байгаа үлдэгдлийн дүн нь хэд вэ?
 
Ч.Хүрэлбаатар: 500 тэрбум.
 
Б.Жавхлан: Баярлалаа. Сүхбаатар гишүүний микрофоныг өгье.
 
Ж.Сүхбаатар: Баярлалаа. Би нэг асуулт байгаа юм. Ер нь агуулга нь, бас тодруулж хэлэх хэрэгтэй байх. Бүлэг дээр ч хэлсэн, өмнө нь ч гэсэн төсвийн асуудал дээр бас нэгдсэн хуралдаан дээр хэлж байсан. Энэ 420.6 тэрбум төгрөгийг нийслэлээс татан төвлөрүүлэхээр Сангийн яам төлөвлөөд ингээд оруулж ирсэн. Энэ нь энэ оныхоос ирэх жил 100 гаруй тэрбумаар нэмэгдүүлчхсэн байгаа. Нийслэл бол, би энэ мэдээлэл авсан. 2021 оны төсвийн орлогын төлөвлөгөөний төслийг Сангийн яаманд өгснөөс Сангийн яам 303 тэрбум төгрөгийн орлогыг нэмэгдүүлж тавьсан байгаа. Тэгээд холбогдох улсуудтай нь ярихаар энэ ямар үндэслэл байгаад байна вэ гэж асуугаад байгаа юм. Тэгэхээр энэ дотор нэмэгдүүлсэн юм ярихаар хүү, торгуулийн орлого, үл хөдлөх хөрөнгийн албан татвар, хувь хүний орлогын албан татвар, газрын төлбөр дээр баахан орлого нэмнэ гээд тооцчихсон.
 
Сангийн сайд болохоор ковидын үеийн төсөв гэж байгаа юм, ирэх оныхыг ч гэсэн. Тэгээд нөгөө ковид нь болохоор нийслэлд үйлчлэхгүй юм шигээр ингээд бодоод хийчихсэн байгаа юм. Би тэгээд Сангийн яамны улсууд байж байгаа, ийм асуудлууд байгаа. Энэ 420 тэрбумыг хэрвээ Төсийн байнгын хороо, энэ ажлын хэсэг энийг багасгах ямар нэгэн алхам хийхгүй бол юу болох вэ? Юу болох вэ гэхээр хот тохижилтын зардлын асуудал байхгүй болно. Хот тохижилтын орлогыг 18.9 тэрбум төгрөгөөр тэр орлогоор нь зарлагыг нь тавьчихсан байгаа юм. Гэтэл энд ингээд харахаар тээвэрлэх зардал нь сох дутчихсан, 36.6 тэрбум төгрөг байхгүй. Хог хаягдлыг дарах хөрсөөр хучих зардлын 2.1 тэрбум гээд 38.7 тэрбум төгрөгийн зардлаар энэ санхүүжүүлэх ёстой. Гэтэл зөвхөн 18.9 гээд 19.8 төгрөгийн хог хаягдлын асуудал байхгүй.
 
Одоо юу болох вэ гэхээр ирэх жил хогоо явуулж чадахгүй. Сангийн сайдын, Наранцогтын, Ганбатын ТҮК-үүд нь очиж үйлчлэхгүй болно, эсхүл Улсын Их Хурлын гадаа жагсана, эсхүл Сангийн яамны гадаа жагсана. Одоо хогондоо дарагдах шийдлийг ингээд Сангийн яам төлөвлөөд оруулаад ирчихсэн. Мөнгөгүй юм чинь энийг чинь хаанаас ургуулах юм бэ?
 
Дээр нь нийтийн эзэмшлийн зам талбайн цэвэрлэгээний зардлыг 13.3 тэрбум төгрөгөөр дутагдахаар ингээд тооцоолоод хийчихсэн байгаа юм. Ирэх жил нийтийн эзэмшлийн зам талбай, гудамж цэвэрлэгээний зардал бага. Агаар орчны хөрсний бохирдол бууруулахтай холбоотой зардлыг 10 тэрбум төгрөгөөр дутагдахаар хийчхсэн байгаа юм. Нийтийн тээврийн асуудал гээд. Энэ юу хэлж байна вэ гэхээр одоо энэ дээр ямар асуудал гарч байна вэ гэхээр 100 сая доллар бид нар энэ дэд төвүүдийн зардлыг санхүүжүүлэх асуудал байгаа. Би эртээд асуусан, улсын төсөв дээр нэг ч төгрөг байхгүй. Нөгөө Сэлбэ төв, Баянхошуу гээд олон дэд төвүүд байж байгаа. Улаанбаатарын гол асуудлуудыг шийддэг Дамбадаржаа, Шархад, Толгойт дэд төв. Энэ мөнгө байхгүй. Энэ асуудлыг татах юм бол энэ ажил зогсоно. Улаанбаатарын энэ асуудлуудын ажил ирэх жил зогсох нь ээ. Төсвийн тодотгол хийнэ гэвэл та нарын буруу болно. Тодотгохгүй гэвэл гадаа хүмүүс жагсана. Сангийн сайд, Сангийн яамны төлөвлөлт бол энэ.
 
Өнөөдөр энийг ямар нэгэн аргаар тайлбарлаад та хэд няцааж болно. Гэхдээ би хэлж байгаа юм, амьдрал гэдэг чинь том улс төр шүү. Ирэх жил та хэдээс энэ хариултыг чинь нэхнэ. Би тийм учраас өнөөдрийн энэ хуралдаанд орж үг хэлж байгаа юм, энийгээ сануулах гэж. Сангийн сайд бол огцрох байх. Сангийн яамны нөхдүүд дээр бол ажлаас нь чөлөөлөх асуудал тэрийг дагалдуулаад тавих ёстой гэж бодож байна. Энийг зориуд хэлж байгаа юм. Энд бол үзмэрдэх хэрэггүй. Та хэд мундаг төлөвлөдөг байна уу, би урьдчилж хардаг байна уу? Энийг зориуд протоколд тэмдэглүүлье.
 
Б.Жавхлан: Сангийн сайдын микрофоныг өгье.
 
Ч.Хүрэлбаатар: Асуултад хариулъя. Төсөв жаахан ойлгож ярих ёстой л доо. Нийслэлийн суурь зардлыг бол бууруулаагүй. Хог хаягдлын асуудал, тэр зардлууд нь бол өмнөх оныхоо түвшинд хэвээрээ байгаа. Хоёрдугаарт, төвлөрүүлдэг орлогууд бол яг томьёогоороо бодогдоод явчихдаг юм. Тэнд хэн нэгэн хүний оролцоо тэнд байгаад байхгүй, томьёогоор бодогдоод явчихдаг. Тэгээд юу гэдэг юм бэ, хэн нэгэн хүссэний хэмжээгээр төвлөрүүлэх орлогыг нь бууруулаад багасгаад байх тийм боломжгүй зүйл л дээ. Тэгээд 2021 оны төсөв бол ирэх жил бид нар эдийн засгийн өсөлтөө 7.2-оор тооцчихсон байж байгаа. Ийм л зүйл байгаа. Энгийнээр хэлбэл. Ер нь улсын төсөв дээрээс нийслэлд хэрэгжиж байгаа төслүүдийг би хэлээд, уншаад өгчхье. Яагаад вэ гэхээр улсын төсвийн хөрөнгө оруулалтаас гадна гадаадын зээл тусламжаар ихээхэн хэмжээний хөрөнгө оруулалтууд явдаг.
 
Нэгдүгээрт, Солонгосын орон сууцны хороолол барих гурван төсөлд 1.1 их наяд төгрөгийн өртөгтэй. БНХАУ-ын төв цэвэрлэх байгууламж шинээр барих төсөл 708 тэрбум төгрөгийн өртөгтэй, Азийн хөгжлийн банкны гэр хорооллын хөрөнгө оруулалтын хөтөлбөр төсөл 611 тэрбум төгрөг, Азийн хөгжлийн банкны төлбөрийн чадварт нийцсэн орон сууцны төсөл 496 тэрбум, Францын нийслэлийн дүүжин тээвэр төсөл 197 тэрбум төгрөг, БНХАУ-ын зам, гүүрийн гурван төсөл 266 тэрбум төгрөг, Мянганы сорилтын сангийн усан хангамж 991 тэрбум төгрөг, Хятадын 1008 айлын орон сууц 140 тэрбум, хөгжлийн бэрхшээлтэй иргэд 68 тэрбум. Улаанбаатар хотын гэр хорооллын инженерийн дэд бүтцийг сайжруулах төсөл 283 тэрбум төгрөг. Энэ бүгд өөрсдөө төсвийн зардал дээрээ сууж явдаг ийм л юм байгаа. Тэгэхээр зөвхөн нэг зүйлийг харчхаад бас тэрийг өөрөөр ярьж болохгүй.
 
Хоёрдугаарт, нийслэлээс бид нар орлого татахгүй, бүгдийг нь холбогдох хуульдаа өөрчлөлт оруулж байгаад мөнгийг нь үлдээчихье. Тэгээд нийслэл тэрийгээ өөрөө зарцуулаад яв. Харин бид нар зээл тусламж, бусад газрууд дээрээ хэрэгжих төсөл дээрээ анхаараад явъя гэдэг ийм санал тавихад өөрсдөө үгүй гэсэн шүү дээ. Ийм л юм байгаа юм.
 
Бид нар энэ дээр бие бие рүүгээ чанга хашхираад сүржин, сүржин мэдэгдэл хийгээд нэг их үр дүн гарахгүй шүү дээ. Ажил хэрэгчээр ярьж явахгүй бол, том том юм яривал хэн ч чадна шүү дээ. Ардын нам эрх барьж байсан өнгөрсөн хугацаанууддаа ийм л байдлаар хандаж ирсэн.
 
Б.Жавхлан: Сүхбаатар гишүүн 1 минут тодруулна.
 
Ж.Сүхбаатар:  Баярлалаа. Томьёогоор бодогдчихдог юм, чи тоо мэдэхгүй байна гэж. Би харин өөрт чинь хэлж байна шүү дээ, хэдэн сарын дараа би тоо мэдэхгүй, та төлөвлөж чаддаг эсэхийг чинь амьдрал шалгалтад өгөх учраас энийг зориуд хэлж байгаа юм. Хүү, торгуулийн орлого гэж байхад жишээлбэл 2021 онд төлөвлөж байгаа зүйл чинь 71 хувиар буюу 24.8 тэрбум төгрөгөөр өсгөөд хяначихсан байна. Өөрөөр хэлбэл, хуулийн дагуу гэмт хэрэг, зөрчлийн гаралт буурна гэж ойлгож байгаа. Гэтэл одоо гэмт хэрэг, зөрчил нэмэгдэнэ гэж. Бид Зөрчлийн хууль өөрчлөх гэж байгаа. Тэр дээр зөрчлийн хэмжээг бууруулах алхам хийх гэж байгаа юм. Тэгэхэд танайхан энд хянаад тавьчихсан байна.
 
Оффисуудын түрээсэлж байгаа үл хөдлөх хөрөнгийн албан татваруудыг нэмэгдүүлж тооцсон байна. Би энэ дээр бол зүгээр өөрийг чинь харин ухаантай юм яриад, том, жижиг юм ярилаа, мэдэгдэл гэж. Би мэдэгдэл хийж байна. Хийх хийхдээ иргэдийнхээ өмнөөс хийж байна. Тэгэх тусмаа Сангийн сайдын гадаа очиж энэ асуудлаар намайг худлаа хэлсэн гэж, одоо үзэж байгаа иргэдийг хэлэхэд энэ ТҮК-ийн компаниуд, нийтийн тээврийнхэн энэ асуудал тасалдахад томьёогоор бодогддог юм гээд байсан Сангийн сайдын гадаа очиж жагсаарай. Энэ нөхрөөс хариуцлага асуугаарай. Томьёо, тоо боддог ийм мундаг Сангийн сайдтай байсан байна уу, үгүй юу. Амьдрал энэний шалгалтын хариуг нь өгнө. Өгөх учраас би хэлж байгаа юм. Өнөөдөр яахав уурлаж болно. Тоогоо би сайн боддог гэж байна, амьдрал хариултыг нь сайн өгнө өө. Өөрийг чинь амьдрал хариуцлага тооцох тэр мөчид өөрөө энэ дээр томьёо байдаг юм, би тэр томьёогоор та нараар заалгахгүй гээд хэлээд суугаарай. Ийм юмыг бол хэлэхээс аргагүй. Амьдрал зогсоно. Ажил хийлгэхгүй гээд төсөв оруулж ирсэн байна шүү дээ.
 
Улсын Их Хурал дээр Сангийн яам нийслэлд ажил явуулахгүй, 100 тэрбумаар нэмэгдүүлж байна. Амьдрал сайжрах юм уу? Ирэх жил хүнд, Сангийн яам амьдрал хүнд гээд төсвөө бодож оруулсан гэсэн шүү дээ. Нийслэл дээр хар л даа. 100 тэрбумаар илүү орлогыг нь татна гэхээр энэ чинь томьёо юм, зөв юм, чи юмаа ойлгохгүй байна гээд.
 
Б.Жавхлан: Хүрэлбаатар сайдын микрофоныг өгье. 2 минут шүү. Дахиж та хоёрт тодруулга байхгүй.
 
Ч.Хүрэлбаатар: Ийм юм байгаа юм, өмнө нь бид нар нийслэлийн төсөв зөндөө л хийж өгч байсан. Нийслэлийн төсвийг бид нар хянаад тоо өгөхөөр гүйцэтгэлээр 200-аас 200 тэрбум төгрөгөөр орлого илүү орж ирээд байгаа байхгүй юу. Тэгээд төсвөө зөв тооц гэдэг л шаардлага бидэнд байгаа шүү дээ. Тэгэхээр зарим байгууллагууд яаж байна вэ гэвэл орлогоо албаар доошоо хийчхээд илүү гарсан орлогоо өөрсдөө зарах ийм л сонирхолтой байдаг. Тэгэхээр Сангийн яам татвар төлөгчдийн мөнгийг хамгийн оновчтой байдлаар л төлөвлөхийг хичээж байгаа юм. Тийм учраас өнгөрсөн хоёр жилийн хугацааг аваад үзээрэй. Саяын байдлаар ярьж ярьж байгаад бага орлого тавиулдаг, бодит гүйцэтгэлээр 200-220 тэрбум төгрөгөөр орлого давж биелж байгаа юм. Тэгэхээр бид нар зөв төлөвлөхийн тулд орлогыг нь зөв л тавьж таарна шүү дээ. Ийм л юм байгаа.
 
Тэгээд холбогдох орлогуудыг нь гүйцэтгэлийг нь харж байгаад тавьж бид нар энэ орлогоо төлөвлөөд явж байгаа болохоос биш өөр янз бүрийн зүйл байхгүй шүү дээ. Энэ төлөвлөлт чинь бас ний нуугүй хэлэхэд амаргүй ажил. Буруу төлөвлөдөг зүйлүүдийг зогсоогоод зөв болгоод явж байгаа. Тэгээд ч бас ний нуугүй хэлэхэд хэн чанга хашхирсан, хэн их зүйл хэлсэн нь үнэн болдог цаг байхгүй шүү дээ. Ард иргэд бүгдээрээ л мэдэж байгаа шүү дээ, ер нь бол. Илүү давсан орлогоо юунд зардгийг ч бас монголчууд мэдэж байгаа шүү дээ.
 
Б.Жавхлан: Батжаргал гишүүний микрофоныг өгье.
 
Ж.Батжаргал: Төсвийн төсөл дээр төсвийн ажлын хэсгийн оруулж ирсэн материалтай танилцсан. Ажлын хэсэг бол сайн ажилласан байна гэж би ингэж ойлгож байгаа. 184 тэрбум төгрөгийн эх үүсвэр гаргаж ирээд түүнийгээ буцаагаад холбогдох арга хэмжээнүүдэд нь чиглүүлэхээр санал оруулж ирсэн байна. Тэгэхээр би хоёр зүйл асуух гээд байгаа юм. Нэгдүгээрт, төсвийн зарлага тал дээр хөдлөл үүсгэвэл нэмэгдэх, хасагдах хоёр нь балансжиж байж хөдөлгөөн үүснэ гэдэг ийм зарчим барьж ажиллана гэж ярьцгаасан. Энэ чинь яг баригдсан уу гэсэн асуудал.
 
Хоёр дахь зүйл, би өөрийнхөө байдаг Байнгын хороод дээр ярьсан. 110-ын шугам дэд станцгүй хоёрхон аймаг байгаагийн нэг нь Төв аймаг байгаад байгаа юм. Хөгжлийнх нь хэрэгцээ шаардлагууд байна. Техникийн нөхцөлүүд нь тулчхаад байна. Тийм учраас 110-ын эрчим хүч дамжуулах агаарын шугам, 110, 35-ын дэд станцыг нь байгуулах ажлыг эхлүүлэх хөрөнгийг 2021 оны төсөв дээр тавиад өгөөч ээ гэж холбогдох сайд нар, Сангийн сайдад бүгдэд нь хүсэлт тавьсан. Одоо энэ жил тавьж өгөх бололцоо байна уу гэж би Сангийн сайдаас асуумаар байна. Ийм хоёр зүйл дээр хариулт авъя.
 
Б.Жавхлан: Сангийн сайд эхлээд хариулах уу?
 
Ч.Хүрэлбаатар: Батжаргал гишүүний асуултад хариулъя. Одоо ний нуугүй хэлэхэд төсөв бол Улсын Их Хурал дээр шилжчихсэн, ажлын хэсэг сая ажилласан. Улсын Их Хурлаас байгуулагдаад ажиллаж байгаа ажлын хэсэгт бол Сангийн сайдын хувьд огт оролцоогүй. Яагаад гэвэл бас энэ нь Их Хурлын мэдэлд орчихсон байгаа зүйл дээр олон талаас нь оролцох бол буруу гэж би ийм зарчим барьж байгаа. Тийм учраас оролцоогүй, ажлын хэсгийн дарга, Байнгын хорооны дарга хариулах байх аа. Баярлалаа.
 
Б.Жавхлан: Батжаргал гишүүний асуултад хариулъя. Ажлын хэсгийн гаргаж баталсан, боож танилцуулж байгаа өргөн бариулсан зарлагаас хөрөнгийн зардал, урсгал зардал хасагдсан дүнгүүд, нэмж оруулж байгаа урсгал зардал, хөрөнгийн зардлууд нийт дүнгээрээ яг баланс барьж байгаа.
 
Ж.Батжаргал: Нэг аймагт нэмээд өгөх боломж байна уу?
 
Б.Жавхлан: Батжаргал гишүүн ээ, ер нь баланс барьж байгаа. Одоо санал хураалтууд явна. Тэгэхэд яг баланс барьсан дүнгүүдийг нь зардал, хөрөнгийн зардлыг тус бүрд нь танилцуулаад явна. Та тэр үед анхааралтай сонсоод явчих уу? Батжаргал гишүүн тодруулъя.
 
Ж.Батжаргал: Тэгэхээр баланс барьж байгаагийн хувьд барьж байгаа юм байна лээ. Тэгэхдээ хойшлуулсан хийгээд санхүүжих дүнг нь бууруулсан төсөл, арга хэмжээний чинь дүн 96.9, санхүүжих дүнг нь нэмэгдүүлсэн хийгээд шинээр нэмэгдсэн төсөл, арга хэмжээний чинь дүн 40.2, үндсэндээ 43.3 тэрбум төгрөгөөр санхүүжих дүн, төсөл, арга хэмжээ нэмэгдэж болсон юм билээ. Тэгэхээр зайлшгүй нэг аймаг нь цахилгаангүй болчих гээд байхад тэр рүү жаахан хөрөнгө тавиад өгөөч ээ. Ажлын хэсэг дээрээ ярьж байгаад, тэрийг зохицуулаад өгөх бололцоо байна уу л гэж асуух гээд байна л даа.
 
Б.Жавхлан: Та одоо Төсвийн байнгын хорооны гишүүн зарчмын зөрүүтэй санал гаргаж болно шүү дээ.
 
Ж.Батжаргал: Намайг гаргахаар, та хасах юмаа хэл гэж байгаа байхгүй юу. Би хасах юмыг мэдэхгүй шүү дээ. Тэгэхээр ажлын хэсэг сая суугаад 180-н хэдэн тэрбум төгрөгийн эх үүсвэр байдаг юм байна, нөгөө талд нь ийм ийм зүйлд зарцуулж болох юм байна гээд ингээд балансжуулчихвал.
 
Б.Жавхлан: Батжаргал гишүүн ээ, 10 сарын 1-нд төсөв өргөн баригдсан. Тэрнээс хойш, өнөөдөр хүртэл 1 сар гаруй болчихлоо. Гишүүд өөрсдөө энэ төсөв, бүх юмнууд нь нээлттэй байж байгаа. Энэ дээрээ гишүүд өөрсдөө сайн ажиллаад, өөрсдөө санал байвал санал боловсруулаад ийм зохицуулалтууд хийе гээд, бүгд тэгж л өргөн бариад явж байгаа шүү дээ. Та ажлын хэсэг дээр ерөөсөө ирээгүй шүү дээ. Гишүүд бүгдэд нь адилхан нөхцөлтэй л ажиллаж байгаа. Ажлын хэсэг ажиллаж байхад над дээр танаас ямар ч тийм санал ирээгүй шүү.
 
Гишүүд асуулт асууж, хариулт авлаа. Монгол Улсын 2021 оны төсвийн төсөлтэй холбогдуулан урьдчилан бичгээр томьёолж ирүүлсэн саналыг танилцуулж эхэлье.
 
Улсын Их Хурлын даргын 2020 оны 40, 41 дүгээр захирамжаар байгуулагдсан төсвийн ажлын хэсгээс төсвийн төсөлтэй холбогдуулан зарчмын зөрүүтэй санал гаргаж, урьдчилан бичгээр томьёолж санал ирүүлсэн байна.
 
Нэг.Зардал нэмэгдүүлэх саналыг зардал бууруулах саналтай хамт гаргах санал:
 
Эрүүл мэнд, боловсрол, хил, гааль, мэргэжлийн хяналт, онцгой байдал, цагдаа, батлан хамгаалахын салбараас бусад төсвийн ерөнхийлөн захирагч нарын тээвэр, шатахууны зардлыг нийт 2,536.4 сая төгрөгөөр, Ерөнхийлөгчийн Тамгын газрын дарга, Улсын Их Хурлын дарга, Монгол Улсын Ерөнхий сайд, эрүүл мэнд, боловсрол, хил, гааль, мэргэжлийн хяналт, онцгой байдал, цагдаа, батлан хамгаалахын салбараас бусад төсвийн ерөнхийлөн захирагч нарын томилолт, зочны зардлыг нийт 604.4 сая төгрөгөөр, Нийгмийн халамжийн зардалд “Хүүхдийн мөнгөн тэтгэмж”-д тусгагдсан 864.0 тэрбум төгрөгөөс бусад төрлийн халамжид зарцуулах төсвийг 26,472.5 сая төгрөгөөр, Эрүүл мэндийн даатгалын сангийн бусад зориулалт, арга хэмжээний зардлыг 27,212.7 сая төгрөгөөр тус тус бууруулах, мөн Эмнэлгийн бие даасан байдлыг дэмжих арга хэмжээнд төсөвлөсөн 1,899.8 сая төгрөгийг, Олон улсын залуучуудын ногоон наадам зохион байгуулахад тусгагдсан 9,600.0 сая төгрөгийг, АШУҮИС-ийн харьяа түшиц эмнэлэгт олгох татаасын зардлаас 3,728.7 сая төгрөгийг тус тус хасах, түүнчлэн саналын томьёоллын хавсралт 1-т тусгагдсанаар хойшлуулах боломжтой 115,277.0 сая төсөв өртөгтэй, 2021 онд санхүүжих 46,241.1 сая төгрөгийн 41 төсөл, арга хэмжээг дараа онуудад хэрэгжүүлэхээр хойшлуулж төслөөс хасах, 39 төсөл, арга хэмжээний 2021 онд санхүүжих дүнг хэрэгжилт, гүйцэтгэлтэй уялдуулах  мөн хэрэгцээ шаардлагад үндэслэн 50,719.1 сая төгрөгөөр бууруулах, саналын томьёоллын хавсралт 3-т тусгагдсан өөрчлөлтийг үндэслэн хөрөнгө оруулалтын төсөл, арга хэмжээний 2021 онд санхүүжих дүнг 15,025.0 сая төгрөгөөр бууруулах, энэ 184,039.7 сая төгрөгийн эх үүсвэрийн санхүүжилтээр дараах арга хэмжээг санхүүжүүлэх. Үүнд:
 
Монгол Улсын Их Хурлын даргын төсвийн багц дахь урсгал зардлыг 14,549.8 сая төгрөгөөр, Монгол Улсын Ерөнхий аудиторын төсвийн багцын урсгал зардлыг 5,138.2 сая төгрөгөөр, Санхүүгийн зохицуулах хорооны даргын төсвийн багцыг 1,325.8 сая төгрөгөөр, Булган аймгийн Дашинчилэн, Гурванбулаг, Хишиг-Өндөр, Хангал, Баяннуур, Баян-Агт сумдууд төвлөрсөн халаалтад холбогдсон тул Булган аймгийн төсвийн суурь зардлыг 1,300.0 сая төгрөгөөр, Монгол Улсын Шадар сайдын багцад өвөлжилтийн бэлтгэл ажлыг хангах, орон нутагт өвөлжилт хүндрэхээс урьдчилан сэргийлэх үйл ажиллагааны нөөцийн зардлыг 3,000.0 сая төгрөгөөр, Монгол Улсын Ерөнхий сайдын төсвийн багцад олон улсын тэмцээн уралдаанд оролцох хөтөлбөрийн санхүүжилтийг 2,769.0 сая төгрөгөөр нэмж тусгах, мөн саналын томьёоллын хавсралт 2-т тусгагдсанаар хөрөнгө оруулалтын төсөл, арга хэмжээнд ажлын хэсэгт ирүүлсэн саналуудтай уялдуулан 178,055.2 сая төгрөгийн төсөвт өртөгтэй, 2021 онд санхүүжих 74,421.6 сая төгрөгийн дүнтэй 109 төсөл, арга хэмжээг шинээр нэмж тусгах, 15 төсөл, арга хэмжээний 2021 онд санхүүжих дүнг 66,868.0 сая төгрөгөөр нэмэгдүүлэх, саналын томьёоллын хавсралт 3-т тусгагдсан өөрчлөлтийг үндэслэн хөрөнгө оруулалтын төсөл, арга хэмжээний 2021 онд санхүүжих дүнг 13,078.1 сая төгрөгөөр нэмэгдүүлэх. Санал гаргасан: Ажлын хэсэг
 
Гишүүд анхааралтай байгаарай. Саяын танилцуулсан төсөвт оруулж байгаа зохицуулалтуудыг дэмжье гэсэн саналын томьёоллоор санал хураалт
 
14 гишүүн санал хураалтад оролцож, 11 гишүүн дэмжиж, 78.6 хувийн саналаар санал дэмжигдлээ.
 
Хоёр.2021 оны санхүүжих дүнд нөлөөлөхгүй зохицуулалт хийх саналууд:
 
1.Саналын томьёоллын хавсралт 4-т тусгагдсан хөрөнгө оруулалтын 8 төсөл, арга хэмжээний төсөвт өртгийг батлагдсан зураг төсвийг үндэслэн 22,671.5 сая төгрөгөөр нэмэгдүүлэх, 1 төсөл, арга хэмжээний төсөвт өртгийг 4162.7 сая төгрөгөөр бууруулах. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 12 гишүүн дэмжиж 80 хувиар санал дэмжигдлээ.
 
2.Саналын томьёоллын хавсралт 5-д тусгагдсанаар хөрөнгө оруулалтын нийт 25 төсөл арга хэмжээний нэр, хүчин чадал, байршил өөрчлөх. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 13 гишүүн дэмжиж 86.7 хувиар санал дэмжигдлээ.
 
3.Дархан-Уул аймгийн Геронтологийн төвийн зориулалтаар үйл ажиллагаа явуулж байсан барилгыг Ахмадын хөгжлийн төв болгон өөрчлөн зохион байгуулсантай холбогдуулан Эрүүл мэндийн сайдын багцын урсгал зардлаас 250.9 сая төгрөгийг хасаж, Дархан-Уул аймгийн ахмад настны хөгжил хамгааллын суурь зардлыг 250.9 сая төгрөгөөр нэмэгдүүлэх. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 14 гишүүн дэмжиж 93.3 хувиар санал дэмжигдлээ.
 
4.Монгол Улсын Ерөнхий аудиторын төсвийн багцын санхүүжилтийн эх үүсвэрт төсөвт байгууллагын өөрийн орлогыг 2,878.4 сая төгрөгийг бууруулж, улсын төсвөөс санхүүжих дүнг нэмэгдүүлэх, үүнтэй уялдуулан навигацийн орлогыг 2,878.4 сая төгрөгөөр нэмэгдүүлэх. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 11 гишүүн дэмжиж 73.3 хувиар санал дэмжигдлээ.
 
5.Монгол Улсын Ерөнхий сайд, Шадар сайдын ажлын албыг бэхжүүлэх зорилгоор Засгийн газрын Хэрэг эрхлэх газрын орон тоог 10-аар нэмэгдүүлж, холбогдох цалин хөлс, урсгал зардал болох 267.6 сая төгрөгийн санхүүжилтийг Засгийн газрын хэрэг эрхлэх газрын даргын төсвийн багцад зохицуулалт хийж, нийт нэмэгдүүлэхгүйгээр шийдвэрлэх. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 11 гишүүн дэмжиж 73.3 хувиар санал дэмжигдлээ.
 
Гурав.Зарчмын бусад санал
Төслийн 1-р хавсралтын: 1.2 дахь хэсгийн “тогтоох” гэсний дараа “байгууллага” гэж, 5.1 дэх хэсгийн “хараат” гэсний өмнө “шүүгчийн” гэж, 6.1.4 дэх заалтын “гаргах,” гэсний дараа “эрх бүхий байгууллага, албан тушаалтанд хүсэлт тавих,” гэж, 8-р зүйлийн “ҮНДЭСНИЙ” гэсний өмнө “МОНГОЛ УЛСЫН” гэж, 10.1.5 дахь заалтын “арга хэмжээ” гэсний өмнө “хэрэгжүүлэх” гэж, 17-р зүйлийн “ЗАСГИЙН ГАЗРЫН” гэсний өмнө “МОНГОЛ УЛСЫН САЙД” гэж тус тус нэмэх;
 
3.1.1 дэх заалтыг “Өргөдөл, мэдээлэл, хүсэлтийг шийдвэрлэх” гэж, 3.1.2 дахь заалтын “шийдвэрлэсэн өргөдлийн барагдуулалт” гэснийг “гомдол шийдвэрлэх” гэж, 3.1.3 дахь заалтыг “Дунд, их суудлын хуралдаанаар маргаан хянан шийдвэрлэх” гэж, 4.1.1, 4.1.2, 4.1.3 дахь заалтын “Хяналтын шатны журмаар хуулийн хугацаанд шийдвэрлэх” гэснийг “Хяналтын журмаар хуулийн хугацаанд хянан шийдвэрлэх” гэж, 5.1.1 дэх заалтыг “Хэрэг, маргааныг хуулийн хугацаанд шийдвэрлэх”, 6.1.2 дахь заалтын “судалгаа мониторинг, дүн шинжилгээ” гэснийг “хийх, судалгаа явуулах, дүн шинжилгээний тайлан боловсруулах” гэж, 6.1.5 дахь заалтыг “Хүний эрхийн боловсрол, сургалт, сурталчилгаа зохион байгуулах” гэж, 7.1.2 дахь заалтыг “Ял эдлүүлэх ажиллагаанд хяналт тавих /хяналтын тоо/” гэж, 7.1.3 дахь заалтыг “Зөрчлийн хэрэг бүртгэлтэд хяналт тавих /зөрчлийн тоо/” гэж, 8.1 дэх хэсгийн “сахин хамгаалах” гэснийг “хангах” гэж, 10.1.1 дэх заалтын “бүрдүүлэлтийн хяналтаар хянагдсан хувийн ашиг сонирхол,” гэснийг “бүрдүүлэлтэд хянагдсан” гэж, 10.1.2 дахь заалтын “Авилгын эсрэг” гэснийг “Авлигатай тэмцэх талаарх” гэж, 11.1.3 дахь заалтын “мөрдөгдөх” гэснийг “мөрдөх” гэж, 18.5.1 дэх заалтын “Цаг агаарт” гэснийг “Цаг агаарын төлөв байдал, ус цаг уурын үзэгдэлд” гэж, 21.1.4 дэх заалтын “нөлөөтэй бодисын хууль бус” гэснийг “нөлөөт бодисын” гэж, 24-р зүйлийн “БОЛОВСРОЛ, СОЁЛ, ШИНЖЛЭХ УХААН, СПОРТЫН САЙД” гэснийг “БОЛОВСРОЛ, ШИНЖЛЭХ УХААНЫ САЙД” гэж тус тус өөрчлөх;
 
6.1.2 дахь заалтын “6” гэсний өмнөх “мониторинг” гэснийг болон “хууль тогтоомжийн” гэснийг, 6.1.3 дахь заалтын “өргөдөл,” гэснийг, 21.2.4 дэх заалтын “тусламжийн” гэсний дараах “дуудлагын” гэснийг, 22.1.2 болон 22.2.2 дахь заалтын “Улсын Их Хурал болон” гэснийг тус тус хасах. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 12 гишүүн дэмжиж 80 хувиар санал дэмжигдлээ.
 
2.Урсгал зардал болон хөрөнгийн зардалд өөрчлөлт орж байгаатай холбогдуулан Төсвийн Ерөнхийлөн захирагч нарын төвлөрүүлэх орлого, зарцуулах зардал, орон нутгаас улсын төсөвт төвлөрүүлэх орлого, орон нутагт улсын төсвөөс өгөх татаасын хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг хийх. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 10 гишүүн дэмжиж 66.7 хувиар санал дэмжигдлээ.
 
3.Төсөлд зүйл заалт нэмэгдэх, хасагдах, хөрөнгө оруулалтын төсөл арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчлөгдсөнтэй уялдуулан хуулийн төслийн дугаарлалт, хөрөнгө оруулалтын төсөл арга хэмжээний дугаар, хэрэгжих хугацаа, эдийн засгийн ангилал, сайдын багцад өөрчлөлт оруулах. Санал гаргасан: Ажлын хэсэг
 
Санал хураалт
 
Санал хураалтад 15 гишүүн оролцож, 11 гишүүн дэмжиж 73.3 хувиар санал дэмжигдлээ.
 
Дөрөв.Бусад Байнгын хорооны санал:
 
Нэг.Аюулгүй байдал, гадаад бодлогын байнгын хороо
 
1.2021 онд гадаад, дотоодын академи, их, дээд сургууль төгсөж ирэх албан хаагчдын цалин, эрүүл мэндийн даатгалын шимтгэлд шаардагдах 2.7 тэрбум төгрөгийн асуудлыг Батлан хамгаалахын болон Сангийн сайдын төсвийн багцаас шийдвэрлэх.
Санал гаргасан: Улсын Их Хурлын гишүүн Н.Энхболд          
                                                             Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, 2 гишүүн дэмжиж 13.3 хувиар санал дэмжигдсэнгүй.
 
2.Үндэсний аюулгүй байдлыг хангах тусгайлсан чиг үүрэг бүхий төрийн байгууллагуудын төсвийн зардлын ангилалд “Мэдээллийн аюулгүй байдлыг хангах арга хэмжээний зардал” гэсэн ангиллыг нэмэх.
Санал гаргасан: Улсын Их Хурлын гишүүн Ц.Сэргэлэн     
                                                                         Ажлын хэсэг дэмжээгүй        
Санал хураалт
 
Санал хураалтад 15 гишүүн оролцож, 0 гишүүн дэмжиж 0 хувиар санал дэмжигдсэнгүй.
 
Хоёр.Боловсрол, соёл, шинжлэх ухаан, спортын байнгын хороо:
 
1.Монгол Улсын 2021 оны төсвийн тухай хуулийн төслийн 2 дугаар хавсралтын 12.1.1.233-т Хөдөө аж ахуй, био, технологийн их сургуулийн гадна хашаа, захиргааны барилгад тусгагдсан 800.0 сая төгрөгийг хасаж, Сэлэнгэ, Шаамар сумын сургуулийн их засварт 373.8 сая төгрөг, Сэлэнгэ, Мандал 1-р сургуулийн засварт 323.9 сая төгрөг, Сэлэнгэ, Мандал Хэрх тосгоны сургуулийн дотуур байрны дээврийн засварт 102.2 сая төгрөг гэсэн төсөл арга хэмжээнүүдийг нэмж тусгах.                                                                       Санал гаргасан: Улсын Их Хурлын гишүүн Ч.Ундрам
                                                                        Ажлын хэсэг дэмжсэн.                                
 
Санал хураалт
 
Санал хураалтад 15 гишүүн оролцож, 10 гишүүн дэмжиж 66.7 хувиар санал дэмжигдлээ.
      2.Монгол Улсын 2021 оны төсвийн тухай хуулийн төслийн Соёлын сайдын багц дахь “Монгол судлалын үйл ажиллагааг дэмжих” 346.0 сая төгрөгийг хасаж, Боловсролын сайдын багц дахь төсвийг “Монгол судлалын үйл ажиллагааг дэмжих” 346.0 сая төгрөгөөр нэмэгдүүлэх.
Санал гаргасан: Улсын Их Хурлын гишүүн Ё.Баатарбилэг
                                                                       Ажлын хэсэг дэмжсэн
Санал хураалт
 
Санал хураалтад 15 гишүүн оролцож, 10 гишүүн дэмжиж 66.7 хувиар санал дэмжигдлээ.
 
3.Монгол Улсын 2021 оны төсвийн тухай хуулийн төслийн 2 дугаар хавсралтын 13.1.1.5-т байгалийн түүхийн музейн барилга гэсэн төсөл арга хэмжээний санхүүжих дүнг 2 тэрбум төгрөгөөр бууруулж, “13.1.1.48.Монгол үндэсний археологи, угсаатны зүйн музей, лабораторын барилга, хугацаа 2021-2023, төсөвт өртөг 30 тэрбум, санхүүжих дүн 2 тэрбум” гэсэн төсөл, арга хэмжээг шинээр нэмж тусгах
Санал гаргасан: Улсын Их Хурлын гишүүн Ц.Мөнхцэцэг
Боловсрол, соёл, шинжлэх ухааны байнгын хороо   дэмжээгүй, Ажлын хэсэг дэмжээгүй
 
Санал хураалт
 
Санал хураалтад 15 гишүүн оролцож, 3 гишүүн дэмжиж 20.0 хувиар санал дэмжигдсэнгүй.
 
Би буруу хураалгасан байна. Гишүүний саналаар явах ёстой юм байна. Саяын санал хураалтыг цуцалж өгнө үү. Цуцлаад саяын томьёоллоор Мөнхцэцэг гишүүний саналын томьёоллыг дахин санал хураая.
 
Санал хураалт
 
Санал хураалтад 15 гишүүн оролцож, 1 гишүүн дэмжиж 6.7 хувиар санал дэмжигдсэнгүй.
 
Гурав.Инновац, цахим бодлогын байнгын хороо:
 
1.Харилцаа, холбоо мэдээлэл, технологийн газрын бүтцийн өөрчлөлт, орон тоог нэмэгдүүлэхтэй холбоотой урсгал зардлыг 1,105.6 сая төгрөгөөр нэмэгдүүлэх, үүнтэй холбоотойгоор хөрөнгө оруулалтын жагсаалтад тусгагдсан зураг, төсөв, ТЭЗҮ хийгдээгүй төсөл арга хэмжээг хасах замаар эх үүсвэр гаргах.
Санал гаргасан: Улсын Их Хурлын гишүүн Х.Ганхуяг
Инновац, цахим бодлогын байнгын хороо дэмжсэн
                                         Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, санал дэмжигдсэнгүй.     
 
Дөрөв. Нийгмийн бодлогын байнгын хороо:
 
      1.Төслийн 2 дугаар хавсралтын XVIII.1.3-д тусгагдсан “Нэгдсэн эмнэлгийн амбулаторийн өргөтгөлийн барилга /Баянхонгор, Баянхонгор сум/ хэрэгжих хугацаа 2019-2021, төсөвт өртөг 3,750.0 сая төгрөг, 2021 онд санхүүжих дүн 1,000.000 сая төгрөг” төсөл арга хэмжээний 2021 онд санхүүжих дүнгээс 200.0 сая бууруулж,  энэ эх үүсвэрээр төслийн 2-р дугаар хавсралтад Сүхбаатар аймаг, Баруун-Урт сумын 3 эрүүл мэндийн төвийн дунд 1 өрхийн эрүүл мэндийн төв, хэрэгжих хугацаа 2021-2021он төсөвт өртөг 2,000.0 сая төгрөг, 2021 онд санхүүжих дүн 200.0 сая төгрөг гэсэн төсөл арга хэмжээг нэмж тусгах.
Санал гаргасан:Улсын Их Хурлын гишүүн Ж.Чинбүрэн
Нийгмийн бодлогын байнгын хороо дэмжсэн
                                                                 Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, санал дэмжигдсэнгүй.
 
            2.Гадаадын зээл тусламжийн хөрөнгөөр 2021 онд хэрэгжүүлэх төсөл арга хэмжээний санхүүжилтээс 1,7 тэрбум төгрөгийг бууруулж, энэ эх үүсвэрээр төслийн 2-р хавсралтад Геронтологийн төвийн барилга Улаанбаатар, Хан-Уул дүүрэг хэрэгжих хугацаа 2011-2022 он төсөвт өртөг 17,545.3 сая төгрөг 2021онд санхүүжих дүн 1,7 тэрбум төгрөг гэсэн төсөл арга хэмжээг нэмж тусгах.
Санал гаргасан: Улсын Их Хурлын гишүүн  Б.Бейсен, Б.Жаргалмаа
Нийгмийн бодлогын байнгын хороо дэмжсэн
                             Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, 1 гишүүн дэмжиж 6.7 хувиар санал дэмжигдсэнгүй.
 
Тав.Хууль зүйн байнгын хороо:
 
1.Төслийн 2 дугаар хавсралтын XXI.1.7-д заасан Улсын ерөнхий прокурорын газрын харьяа байгууллагуудын конторын барилгын төсвийг 1032.8 сая төгрөгөөр бууруулж, энэ эх үүсвэрээр Ховд аймгийн Жаргалант суманд Гадаадын иргэн, харьяатын газрын Баруун бүс дэх газрын албаны барилга, байгууламжийг санхүүжүүлэх гэсэн төсөл арга хэмжээг нэмж тусгах
Санал гаргасан: Улсын Их Хурлын гишүүн Б.Пүрэвдорж
Хууль зүйн байнгын хороо дэмжсэн
                                                                          Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, 2 гишүүн дэмжиж 13.3 хувиар санал дэмжигдсэнгүй.
 
2.Төслийн 2 дугаар хавсралтын XXI.1.5-д заасан Прокурорын газрын барилга (Улаанбаатар, Баянгол дүүрэг) 3.269.3 сая гэснийг хасаж, энэ эх үүсвэрээр Шүүхийн барилга, байгууламж (Улаанбаатар, Хан-Уул дүүрэг)-ийг санхүүжүүлэх гэсэн төсөл арга хэмжээг нэмж тусгах.
Санал гаргасан: Улсын Их Хурлын гишүүн Б.Энхбаяр, Н.Алтанхуяг
Хууль зүйн байнгын хороо дэмжсэн
 
Санал хураалт
 
Санал хураалтад 15 гишүүн оролцож, санал дэмжигдсэнгүй.
 
Зургаа.Үйлдвэржилтийн бодлогын байнгын хороо:
 
1.Өмнөговь аймгийн Даланзадгад сумын Сэргээн засах эмнэлгийн 40 ортой барилга /таван зуун хорин есөн сая/ гэснийг Өмнөговь аймгийн Баян-Овоо сумын төрийн албан хаагчдын 14 айлын орон сууцны барилгад /таван зуун хорин есөн сая/, хэрэгжих хугацаа 2021-2021 гэж өөрчлөх.
Санал гаргасан: Улсын Их Хурлын гишүүн Н.Наранбаатар
      Үйлдвэржилтийн бодлогын байнгын хороо дэмжсэн 
                                               Ажлын хэсэг дэмжсэн
Санал хураалт
 
Санал хураалтад 15 гишүүн оролцож, 11 гишүүн дэмжиж 73.3 хувиар санал дэмжигдлээ.
 
2.Үндэсний Урлагийн  их театрын барилгын санхүүжилтээс 5 тэрбумыг хасаж, аймаг бүрт логистик төвийн техник, эдийн засгийн үндэслэл, зураг төсөвт тус бүр /хоёр зуун тавин сая/ төгрөг, хэрэгжих хугацаа 2021 гэж нэмэх.
Санал гаргасан: Улсын Их Хурлын гишүүн О.Цогтгэрэл
      Үйлдвэржилтийн бодлогын байнгын хороо дэмжээгүй
                                                  Ажлын хэсэг дэмжээгүй
Санал хураалт
 
Санал хураалтад 15 гишүүн оролцож, 1 гишүүн дэмжиж 6.7 хувиар санал дэмжигдсэнгүй.
 
Гишүүд ээ, анхааралтай байгаарай. Түрүүний санал дээр дахиад санал хураалгах ёстой юм байна. Тэгэхээр одоо энийгээ бид нар дэмжихгүй байх л үлдэж байгаа юм байна.
 
3.Монгол Улсын 2021 оны төсвийн тухай хуулийн төслийн 2 дугаар хавсралтын 13.1.1.5-т байгалийн түүхийн музейн барилга гэсэн төсөл арга хэмжээний санхүүжих дүнг 2 тэрбум төгрөгөөр бууруулж, “13.1.1.48.Монгол үндэсний археологи, угсаатны зүйл музей, лабораторын барилга, хугацаа 2021-2023, төсөвт өртөг 30 тэрбум, санхүүжих дүн 2 тэрбум” гэсэн төсөл, арга хэмжээг шинээр нэмж тусгах.
                                     Санал гаргасан: Улсын Их Хурлын гишүүн Ц.Мөнхцэцэг
              Ажлын хэсэг дэмжээгүй
 
Санал хураалт
 
Санал хураалтад 15 гишүүн оролцож уг санал дэмжигдсэнгүй.
 
Төсвийн байнгын хорооны гишүүдийн саналаар санал хураалт явуулъя.
 
Хуулийн төсөлтэй холбогдуулан зарчмын зөрүүтэй санал гаргах Байнгын хорооны гишүүд байна уу? Батжаргал гишүүнээр тасаллаа. Ганбаатар гишүүний микрофоныг өгье.
 
С.Ганбаатар: Үлийн цагаан оготныг устгах хортой холбоотой маш олон зөрүүтэй, маргаантай, бас оготно устгах гэж байгаад малаа хордуулаад, тэрнээс болж хүн амьтанд ч гэсэн сөргөөр нөлөөлж байна гэсэн асуудлууд босож гараад байгаа. Энэнтэй холбоотой 3 тэрбум төгрөгийг хүнсний ногооны үр авахад зориулъя гэсэн ийм өөрсдийн саналыг оруулж байна. Энийг та бүхэн дэмжиж өгөөч ээ.
 
Б.Жавхлан: Ганбаатар гишүүнд баярлалаа. Энэ дээр нэг тайлбар хэлэхэд Хүнс, хөдөө аж ахуйн сайд өөрөө ирж тайлбар хийсэн, энийг Бодлогын яам нь өөрөө зөвшөөрч дэмжсэн байгаа.
 
Ганбаатар гишүүний гаргасан зарчмын зөрүүтэй саналын томьёоллыг дэмжье гэсэн санал хураалт явуулъя.
 
Санал хураалтад 15 гишүүн оролцож, 12 гишүүн дэмжиж 80 хувийн саналаар уг санал дэмжигдлээ.
 
Чиглэлийн яам Засгийн газар өргөн барихдаа яагаад оруулж ирээгүй вэ?  Яамнаас нь санал нь орж ирээгүй юм уу? Ажлын хэсгийн  7 дугаар микрофоныг өгье.
 
Ц.Болорчулуун: Нийтдээ 4.7 тэрбум байгаа. Бусад арга хэмжээн дээрээ 1.7-г үлдээхээр байгаа. Тэгэхээр бид нар зөвхөн оготны хорон дээр тавьсан 3 тэрбум төгрөгөө хүнсний ногооны үр гэж өөрчилж байгаа. Бусдыг нь хэвээр нь авч үлдэхээс өөр арга байхгүй. Хоронд биш, өөр арга хэмжээнүүд байгаа шүү дээ. Зөвхөн хоронд бол 3 тэрбум байгаа байхгүй юу. Тэрийгээ л өөрчилж байгаа юм. Бусад нь бол өөр арга хэмжээнд.
 
Б.Жавхлан: Тэр заалт нь нь хор дээр 3 тэрбум гэж байгаа юм. 4.7 биш.
 
Ц.Болорчулуун: 4.7 нь бусад арга хэмжээн дээр байгаа юм, сайд аа.  
 
Б.Жавхлан: Түвдэндорж, Санжаа дарга хоёр хариул даа. Яаж байгаа вэ? Хөдөө аж ахуйн яам энийг оролдож болохгүй. Тэр 3 тэрбумыг суулгасан байсан бол, Эрчим хүчний яам дотроо ч юм уу, тэр дээрээ та нар судлаадах даа, дэд ажлын хэсгийнхэн.
 
Санал хураалт явуулж дууслаа.
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Болдын Жавхлан нэгдсэн хуралдаанд танилцуулна.
 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хэлэлцэж дууслаа.
 
Дараагийн асуудал.
 
Гурав.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье.
 
Ажлын хэсгийн бүрэлдэхүүн хэвээрээ.
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу хуулийн төслийг зүйл бүрээр хэлэлцэх бөгөөд гишүүн хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно.
 
Хуулийн төслийн 1 дүгээр зүйлтэй холбогдуулан асуулт асуух гишүүд байна уу? Алга байна. Хуулийн төслийн 1 дүгээр зүйлтэй холбогдуулан зарчмын зөрүүтэй санал гаргах гишүүд байна уу? Ажлын хэсгээс зарчмын зөрүүтэй санал байгаа юм байна.
 
Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
 
1.Төслийн 1 дүгээр зүйлд заасан эдийн засгийн үндсэн үзүүлэлтэд тусгагдсан нэгдсэн төсвийн хөрөнгийн зардлын хэмжээ 2021 онд 3,498.5 гэснийг 3,540.7 гэж, 3,540.7 тэрбум төгрөг гэж, дотоодын нийт бүтээгдэхүүнд эзлэх хувь 2021 онд 8.3 гэснийг 8.4 гэж, Нийгмийн халамжийн тухай хуульд заасны дагуу төсвөөс санхүүжүүлэх зардлын нийт хэмжээ 2021 онд 1,390.3 тэрбум төгрөг гэснийг 1,363.8 тэрбум төгрөг гэж, дотоодын нийт бүтээгдэхүүнд эзлэх хувь 2021 онд 3.3 гэснийг 3.2 хувь гэж  тус тус өөрчлөх.
                                                                                    Санал гаргасан: Ажлын хэсэг
 
Санал хураалт
 
Санал хураалтад 13 гишүүн оролцож, 9 гишүүн дэмжиж 69.2 хувиар уг санал дэмжигдлээ. 
 
Хуулийн төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хурлын гишүүн Тэмүүлэн нэгдсэн хуралдаанд танилцуулна.
 
Хуулийн төслийн анхны хэлэлцүүлгийг хэлэлцэж дууслаа.
 
Дараагийн асуудалдаа оръё. 
 
Дөрөв.Монгол Улсын сүүлийн 15 жилд төсвийн бодлого, төсвийн тэнцлийн талаар дүн шинжилгээ хийж, цаашид баримтлах төсвийн бодлогын талаар санал, дүгнэлт гаргах үүрэг бүхий ажлын хэсэг байгуулах тухай
 
Асуудлыг хэлэлцэж эхэлье. Ажлын хэсгийн бүрэлдэхүүнд орох саналтай гишүүдийн нэрийг дурдъя. Ажлын хэсгийн ахлагчаар Хүрэлбаатарын Булгантуяа, гишүүд Норовын Алтанхуяг, Ганзоригийн Тэмүүлэн, Ганибалын Амартүвшин, Жамбын Батсуурь, Чойжилсүрэн, Баделхан гишүүд. Ингээд нийт 7 гишүүний бүрэлдэхүүнтэйгээр ажлын хэсэг бүрэлдэж байна. Бүрэлдэхүүнийг танилцууллаа.  Ажлын хэсэг байгуулах тогтоолыг баталъя.
 
Санал хураалт
 
Санал хураалтад 13 гишүүн оролцож, 11 гишүүн дэмжиж, 78 хувийн саналаар уг санал дэмжигдлээ.
 
Ажлын хэсэг байгуулах тухай асуудлыг хэлэлцэж дууслаа.
 
Байнгын хорооны хуралдаанаар хэлэлцэх асуудал дууссан тул хуралдааныг хаасныг мэдэгдье. Өнөөдрийн хуралдаанд идэвхтэй оролцсон Байнгын хорооны гишүүддээ талархлаа.
 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                       Б.БАТГЭРЭЛ

